
საქართველოს კანონი 

„საჯარო დაწესებულებაში შრომის ანაზღაურების შესახებ“ საქართველოს კანონში 

ცვლილების შეტანის თაობაზე 

მუხლი 1. „საჯარო დაწესებულებაში შრომის ანაზღაურების შესახებ“ საქართველოს
კანონის (საქართველოს საკანონმდებლო  მაცნე (www.matsne.gov.ge), 29.12.2017, 

სარეგისტრაციო კოდი: 010320000.05.001.018717) პირველი მუხლის მე-4 პუნქტს დაემატოს
შემდეგი შინაარსის „თ1“ ქვეპუნქტი: 

„თ1) ეროვნული უსაფრთხოების საბჭოს აპარატის სახელმწიფო სპეციალური წოდების
მქონე მოსამსახურეზე;“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 2 აპრილი 2019 წ. 

N4401-IIს 

საქართველოს კანონი 

„სახელმწიფო კომპენსაციისა და სახელმწიფო აკადემიური სტიპენდიის შესახებ“ 

საქართველოს კანონში ცვლილების შეტანის თაობაზე 

მუხლი 1. „სახელმწიფო კომპენსაციისა და სახელმწიფო აკადემიური სტიპენდიის შესახებ“

საქართველოს კანონში (საქართველოს საკანონმდებლო მაცნე, №56, 28.12.2005, მუხ. 433) 

შეტანილ იქნეს შემდეგი ცვლილება: 

1. მე-5 მუხლის მე-2 პუნქტის „ე“ ქვეპუნქტი ჩამოყალიბდეს შემდეგი რედაქციით: 

„ე) სამხედრო, შინაგან საქმეთა ორგანოებიდან, საქართველოს სახელმწიფო
უსაფრთხოების სამსახურიდან, საქართველოს დაზვერვის სამსახურიდან და სახელმწიფო
დაცვის სპეციალური სამსახურიდან თადარიგში დათხოვნილ პირებს, საქართველოს
იუსტიციის სამინისტროს სისტემაში შემავალი სახელმწიფო საქვეუწყებო დაწესებულებიდან
− სპეციალური პენიტენციური სამსახურიდან, საქართველოს იუსტიციის სამინისტროს
საგამოძიებო დეპარტამენტიდან, საქართველოს სასჯელაღსრულებისა და პრობაციის
სამინისტროს გენერალური ინსპექციიდან და საგამოძიებო დეპარტამენტიდან დათხოვნილ
სამხედრო წოდების ან სახელმწიფო სპეციალური წოდების მქონე პირებს, იმავე სამინისტროს
სპეციალური პენიტენციური სამსახურიდან დათხოვნილ, ზევადიან სამხედრო წოდების ან
სახელმწიფო სპეციალური წოდების მქონე პირებს, საქართველოს ფინანსთა სამინისტროს
საგამოძიებო სამსახურის საჯარო თანამდებობებიდან განთავისუფლებულ პირებს,

სახელმწიფო ინსპექტორის სამსახურის საგამოძიებო დანაყოფის თანამდებობებიდან
განთავისუფლებულ სპეციალური წოდების მქონე პირებს, საქართველოს შინაგან საქმეთა
სამინისტროს მმართველობის სფეროში შემავალი სახელმწიფო საქვეუწყებო
დაწესებულებიდან − საგანგებო სიტუაციების მართვის სამსახურიდან, საქართველოს
პრემიერ-მინისტრის უშუალო დაქვემდებარებაში არსებული სპეციალური დანიშნულების
სახელმწიფო დაწესებულებიდან − საგანგებო სიტუაციების მართვის სამსახურიდან და
ეროვნული უსაფრთხოების საბჭოს აპარატიდან დათხოვნილ სახელმწიფო სპეციალური
წოდების მქონე პირებს;“. 

2. მე-8 მუხლის: 

ა) სათაური ჩამოყალიბდეს შემდეგი რედაქციით: 

„სამხედრო, შინაგან საქმეთა ორგანოებიდან, საქართველოს სახელმწიფო უსაფრთხოების
სამსახურიდან, საქართველოს დაზვერვის სამსახურიდან, სახელმწიფო დაცვის სპეციალური
სამსახურიდან და საქართველოს იუსტიციის სამინისტროს სისტემაში შემავალი სახელმწიფო
საქვეუწყებო დაწესებულებიდან − სპეციალური პენიტენციური სამსახურიდან დათხოვნილ
პირთა, საქართველოს შინაგან საქმეთა სამინისტროს მმართველობის სფეროში შემავალი
სახელმწიფო საქვეუწყებო დაწესებულებიდან − საგანგებო სიტუაციების მართვის
სამსახურიდან და საქართველოს პრემიერ-მინისტრის უშუალო დაქვემდებარებაში
არსებული სპეციალური დანიშნულების სახელმწიფო დაწესებულებიდან − საგანგებო
სიტუაციების მართვის სამსახურიდან დათხოვნილ სახელმწიფო სპეციალური წოდების
მქონე პირთა, საქართველოს იუსტიციის სამინისტროს საგამოძიებო დეპარტამენტიდან, 

საქართველოს სასჯელაღსრულებისა და პრობაციის სამინისტროს გენერალური

ინსპექციიდან და საგამოძიებო დეპარტამენტიდან და იმავე სამინისტროს სპეციალური
პენიტენციური სამსახურიდან დათხოვნილ პირთა, საქართველოს ფინანსთა სამინისტროს
საგამოძიებო სამსახურის საჯარო თანამდებობებიდან განთავისუფლებულ პირთა, 

სახელმწიფო ინსპექტორის სამსახურის საგამოძიებო დანაყოფის თანამდებობებიდან
განთავისუფლებულ სპეციალური წოდების მქონე პირთა და ეროვნული უსაფრთხოების
საბჭოს აპარატიდან დათხოვნილ სახელმწიფო სპეციალური წოდების მქონე პირთა
კომპენსაციის გაანგარიშება“; 

ბ) მე-8 პუნქტის შემდეგ დაემატოს შემდეგი შინაარსის მე-9 პუნქტი: 

„9. ამ მუხლის მოქმედება ვრცელდება ეროვნული უსაფრთხოების საბჭოს აპარატიდან
დათხოვნილ სახელმწიფო სპეციალური წოდების მქონე მოსამსახურეზე, თუ მას აქვს
ნამსახურობის არანაკლებ 20 კალენდარული წელი. ნამსახურობაში, გარდა ეროვნული
უსაფრთხოების საბჭოს აპარატში ნამსახურობისა, შედის აგრეთვე სამხედრო, შინაგან
საქმეთა, იუსტიციის, სახელმწიფო დაცვის სპეციალური სამსახურის, საქართველოს
დაზვერვის სამსახურის, სახელმწიფო უშიშროების, საქართველოს სახელმწიფო
უსაფრთხოების სამსახურის, პროკურატურის ორგანოებსა და სახელმწიფო უსაფრთხოებისა
და კრიზისების მართვის საბჭოს აპარატში სამსახური.“. 

მუხლი 2.  ეს კანონი ამოქმედდეს 2019 წლის 2 ივლისიდან. 

საქართველოს პრეზიდენტი  

სალომე ზურაბიშვილი 

 თბილისი, 2 აპრილი 2019 წ. 

N4399-IIს 

საქართველოს კანონი 

„საჯარო სამსახურის შესახებ“ საქართველოს კანონში ცვლილების შეტანის 

თაობაზე 

მუხლი 1. „საჯარო სამსახურის შესახებ“ საქართველოს კანონის (საქართველოს
საკანონმდებლო მაცნე (www.matsne.gov.ge), 11.11.2015, სარეგისტრაციო კოდი: 

010320000.05.001.017921) მე-4 მუხლის მე-3 პუნქტს დაემატოს შემდეგი შინაარსის „პ1“ 

ქვეპუნქტი: 

„პ1) ეროვნული უსაფრთხოების საბჭოს აპარატის მოსამსახურეზე;“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 2 აპრილი 2019 წ. 

N4402-IIს 

საქართველოს კანონი 

„საზოგადოებრივი ჯანმრთელობის შესახებ“ საქართველოს კანონში ცვლილების 

შეტანის თაობაზე 

მუხლი 1. „საზოგადოებრივი ჯანმრთელობის შესახებ“ საქართველოს კანონის
(საქართველოს საკანონმდებლო მაცნე, №26, 11.07.2007, მუხ. 244) მე-12 მუხლის პირველი
პუნქტი ჩამოყალიბდეს შემდეგი რედაქციით: 

„1. საზოგადოებრივი ჯანმრთელობისთვის განსაკუთრებით საშიში ეპიდემია და პანდემია
განეკუთვნება საგანგებო სიტუაციას, რომლის მართვა ხორციელდება „სამოქალაქო
უსაფრთხოების შესახებ“ საქართველოს კანონის შესაბამისად.“. 

მუხლი 2.  ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 2 აპრილი 2019 წ. 

N4409-IIს 

საქართველოს კანონი 

„საჯარო დაწესებულებაში ინტერესთა შეუთავსებლობისა და კორუფციის შესახებ“ 

საქართველოს კანონში ცვლილების შეტანის თაობაზე 

მუხლი 1. „საჯარო დაწესებულებაში ინტერესთა შეუთავსებლობისა და კორუფციის
შესახებ“ საქართველოს კანონში (პარლამენტის უწყებანი, №44, 11.11.1997, გვ. 86) შეტანილ
იქნეს შემდეგი ცვლილება: 

1. მე-2 მუხლის პირველი პუნქტის: 

ა) „ე“ ქვეპუნქტი ჩამოყალიბდეს შემდეგი რედაქციით: 

„ე) საქართველოს მთავრობის წევრი, მისი პირველი მოადგილე და მოადგილე;“; 

ბ) „ე1“  ქვეპუნქტი ამოღებულ იქნეს; 

გ) „ე2“  ქვეპუნქტი ჩამოყალიბდეს შემდეგი რედაქციით: 

„ე2) აფხაზეთისა და აჭარის ავტონომიური რესპუბლიკების აღმასრულებელი
ხელისუფლების დაწესებულებათა ხელმძღვანელები და მათი მოადგილეები;“; 

დ) „ვ“ ქვეპუნქტის შემდეგ დაემატოს შემდეგი შინაარსის „ვ1“ ქვეპუნქტი: 

„ვ1) საქართველოს მთავრობის საპარლამენტო მდივანი;“; 

ე) „ზ2“ ქვეპუნქტის შემდეგ დაემატოს შემდეგი შინაარსის „ზ3“ ქვეპუნქტი: 

„ზ3) საქართველოს პრეზიდენტის საპარლამენტო მდივანი;“; 

ვ) „თ“–„ი“ ქვეპუნქტები ჩამოყალიბდეს შემდეგი რედაქციით: 

„თ) საქართველოს სამინისტროს პირველადი სტრუქტურული ერთეულის ხელმძღვანელი, 

მისი მოადგილე და მათთან გათანაბრებული პირები, აგრეთვე მეორადი სტრუქტურული
ერთეულის ხელმძღვანელი და მასთან გათანაბრებული პირი; 

თ1) საქართველოს სახელმწიფო მინისტრის აპარატის პირველადი სტრუქტურული
ერთეულის ხელმძღვანელი, მისი მოადგილე და მათთან გათანაბრებული პირები, აგრეთვე
მეორადი სტრუქტურული ერთეულის ხელმძღვანელი და მასთან გათანაბრებული პირი; 

ი) საქართველოს მთავრობის ადმინისტრაციის პირველადი სტრუქტურული ერთეულის
ხელმძღვანელი და მასთან გათანაბრებული პირი;“; 

ზ) „კ1“ ქვეპუნქტი ჩამოყალიბდეს შემდეგი რედაქციით: 

„კ1) საქართველოს პარლამენტის აპარატის უფროსი, მისი მოადგილე, პირველადი
სტრუქტურული ერთეულის ხელმძღვანელი და მათთან გათანაბრებული პირები;“; 

თ) „ფ“ ქვეპუნქტი ჩამოყალიბდეს შემდეგი რედაქციით: 

„ფ) მუნიციპალიტეტის მერი, მისი პირველი მოადგილე და მოადგილე, პირველადი
სტრუქტურული ერთეულის ხელმძღვანელი, რაიონის გამგებელი და მისი მოადგილე, 

რაიონის გამგეობის პირველადი სტრუქტურული ერთეულის ხელმძღვანელი, 

მუნიციპალიტეტის საკრებულოს თავმჯდომარე და მისი მოადგილე, მუნიციპალიტეტის
საკრებულოს კომისიის თავმჯდომარე, მუნიციპალიტეტის საკრებულოს ფრაქციის
თავმჯდომარე, ქალაქ თბილისის მუნიციპალიტეტის რაიონის გამგებელი და მისი
მოადგილე, რაიონის გამგეობის პირველადი სტრუქტურული ერთეულის ხელმძღვანელი;“;  

ი) „ც“ ქვეპუნქტის შემდეგ დაემატოს შემდეგი შინაარსის „ც1“ ქვეპუნქტი: 

„ც1) საქართველოს სახალხო დამცველი, მისი პირველი მოადგილე და მოადგილე;“. 

2. მე-14 მუხლის:  

ა) მე-3 პუნქტი ჩამოყალიბდეს შემდეგი რედაქციით: 

„3. პირი ვალდებულია თანამდებობიდან გათავისუფლებიდან 2 თვის ვადაში, თუ მას
თანამდებობიდან გათავისუფლების კალენდარული წლის განმავლობაში წარდგენილი არ
ჰქონდა დეკლარაცია, აგრეთვე თანამდებობიდან გათავისუფლების მომდევნო წელს, წინა
დეკლარაციის შევსების თვის შესაბამისი, იმავე თვის განმავლობაში, თუ იგი სხვა
თანამდებობაზე არ განწესდება, შეავსოს და წარადგინოს თანამდებობის პირის ქონებრივი
მდგომარეობის დეკლარაცია.“; 

ბ) მე-3 პუნქტის შემდეგ დაემატოს შემდეგი შინაარსის 31 პუნქტი: 

„31. თუ ამ მუხლის მე-3 პუნქტით გათვალისწინებული 2-თვიანი ვადა მომდევნო
კალენდარულ წელს გადადის, თანამდებობის პირი ვალდებულია შეავსოს და წარადგინოს
თანამდებობის პირის ქონებრივი მდგომარეობის დეკლარაცია არაუგვიანეს თანამდებობიდან
გათავისუფლების კალენდარული წლის 31 დეკემბრისა.“; 

გ) მე-5 პუნქტი ჩამოყალიბდეს შემდეგი რედაქციით: 

„5. საქართველოს პარლამენტის წევრობის კანდიდატი ვალდებულია პარლამენტის
წევრობის კანდიდატად რეგისტრაციიდან 1 კვირის ვადაში, საქართველოს მთავრობის მიერ
დადგენილი გამარტივებული ფორმით შეავსოს და წარადგინოს თანამდებობის პირის
ქონებრივი მდგომარეობის დეკლარაცია, გარდა იმ შემთხვევისა, თუ, ამ მუხლის თანახმად, 

მას იმ წელს შევსებული აქვს დეკლარაცია.“; 

დ) მე-6 და მე-7 პუნქტები ჩამოყალიბდეს შემდეგი რედაქციით: 

„6. თანამდებობის პირის ქონებრივი მდგომარეობის დეკლარაციაში ქონებრივი
მდგომარეობის ამსახველი მონაცემები შეიტანება მისი შევსების თვის პირველი რიცხვის
მდგომარეობით, შემოსავლები/გასავლები – დეკლარაციის შევსების წლის წინა წლის
მდგომარეობით, ხოლო საქართველოს ან სხვა ქვეყნის საბანკო ან/და სხვა საკრედიტო
დაწესებულებაში არსებული ანგარიშები ან/და შენატანები, რომელთა განკარგვის უფლებაც
აქვს თანამდებობის პირს ან მისი ოჯახის წევრს, − მისი შევსების თვის პირველი რიცხვის
მდგომარეობით. 

7. თანამდებობის პირის ქონებრივი მდგომარეობის დეკლარაციაში მონაცემები
თანამდებობის პირის ან მისი ოჯახის წევრის საკუთრებაში არსებული ნაღდი ფულადი
თანხის შესახებ, რომლის ოდენობაც აღემატება 10 000 ლარს, შეიტანება დეკლარაციის
შევსების დღის მდგომარეობით.“; 

ე) მე-12 პუნქტის შემდეგ დაემატოს შემდეგი შინაარსის მე-13 პუნქტი: 

„13. თანამდებობის პირი უფლებამოსილია მოახდინოს თანამდებობის პირის ქონებრივი
მდგომარეობის დეკლარაციაში შეტანილი შემდეგი მონაცემების რედაქტირება: 

ა) პირადი ნომერი; 

ბ) მუდმივი საცხოვრებელი ადგილის მისამართი და ტელეფონის ნომერი; 

გ) მობილური ტელეფონის ნომერი და მოქმედი ელექტრონული ფოსტის მისამართი.“. 

3. მე-15 მუხლის: 

ა) „ვ“ ქვეპუნქტი ჩამოყალიბდეს შემდეგი რედაქციით: 

„ვ) პირის, მისი ოჯახის წევრის საკუთრებაში არსებული ფასიანი ქაღალდები – ფასიანი
ქაღალდის ემიტენტი, მესაკუთრის ვინაობა, ფასიანი ქაღალდის სახეობა, გადახდილი
საფასურის ოდენობა, ნომინალი და რაოდენობა, შეძენის თარიღი, შეძენის ფორმა;“; 

ბ) „ი“–„ლ“ ქვეპუნქტები ჩამოყალიბდეს შემდეგი რედაქციით: 

„ი) საქართველოში ან სხვა ქვეყანაში სამეწარმეო საქმიანობაში პირის, მისი ოჯახის წევრის
პირდაპირი მონაწილეობა და არაპირდაპირი მონაწილეობა. საწარმოს საქმიანობაში
პირდაპირი მონაწილეობისას: საწარმოს საქმიანობაში მონაწილე პირი და მონაწილეობის
ფორმა, პარტნიორების სახელები და გვარები (იურიდიული პირის შემთხვევაში – სრული
საფირმო სახელწოდება და იურიდიული მისამართი), საწარმოს სრული საფირმო
სახელწოდება და იურიდიული მისამართი, მარეგისტრირებელი ორგანო და რეგისტრაციის
თარიღი, წილის პროცენტული ოდენობა, მონაწილეობის პერიოდი და საანგარიშო წლის
განმავლობაში საწარმოდან მიღებული შემოსავლის ოდენობა (საქართველოს
კანონმდებლობით გათვალისწინებული გადასახადების გარეშე); საწარმოს საქმიანობაში
არაპირდაპირი მონაწილეობისას: სხვა საწარმოს სრული საფირმო სახელწოდება, საქმიანობის
სახეობა, პარტნიორების სახელები და გვარები (იურიდიული პირის შემთხვევაში – სრული
საფირმო სახელწოდება და იურიდიული მისამართი), სხვა საწარმოს კაპიტალში ძირითადი
საწარმოს წილის პროცენტული ოდენობა; 

კ) საქართველოში ან სხვა ქვეყანაში პირის, მისი ოჯახის წევრის მიერ შესრულებული
ნებისმიერი ანაზღაურებადი სამუშაო, სამეწარმეო საქმიანობაში მონაწილეობის გარდა, − 

სამუშაოს შემსრულებელი პირის ვინაობა, სამსახური, რომელშიც პირს უკავია/ეკავა
თანამდებობა ან ასრულებს/ასრულებდა სამუშაოს, თანამდებობის დასახელება ან სამუშაოს
შინაარსი, საანგარიშო პერიოდში სამუშაოს შესრულებით მიღებული შემოსავალი
(საშემოსავლო გადასახადის გარეშე); 

ლ) საქართველოში ან სხვა ქვეყანაში პირის, მისი ოჯახის წევრის მიერ დადებული
ნებისმიერი ხელშეკრულება (გარდა მიღებული საჩუქრისა), რომლის საგნის ღირებულება
აღემატება 10 000 ლარს (მათ შორის, წილის მინდობის ხელშეკრულება, ღირებულების
მიუხედავად), – ხელშეკრულების სახეობა, ხელშეკრულებაში მონაწილე პირის ვინაობა, 

ხელშეკრულების საგანი და მისი ღირებულება, ხელშეკრულების დადების თარიღი და
მოქმედების ვადა, ორგანო, რომელმაც მოახდინა ხელშეკრულების სახელმწიფო რეგისტრაცია
ან დამოწმება, საანგარიშო პერიოდში ხელშეკრულებით მიღებული მატერიალური შედეგი
(საქართველოს კანონმდებლობით გათვალისწინებული გადასახადების გარეშე);“; 

გ) „ნ“ ქვეპუნქტი ჩამოყალიბდეს შემდეგი რედაქციით: 

„ნ) საანგარიშო პერიოდში პირის, მისი ოჯახის წევრის ნებისმიერი შემოსავალი, რომლის
ოდენობა (ღირებულება) თითოეულ შემთხვევაში აღემატება 3 000 ლარს, ან/და გასავალი, 

რომლის ოდენობა (ღირებულება) თითოეულ შემთხვევაში აღემატება 5 000 ლარს, ამ მუხლში
აღნიშნული სხვა შემოსავლის ან/და გასავლის გარდა, – პირი, მისი ოჯახის წევრი, რომელსაც
ჰქონდა შემოსავალი ან/და გასავალი, შემოსავლის ან/და გასავლის სახეობა და ოდენობა
(ღირებულება);“. 

4. 181 მუხლის: 

ა) მე-2 პუნქტის „ა“ ქვეპუნქტი ჩამოყალიბდეს შემდეგი რედაქციით: 

„ა) თანამდებობის პირთა ქონებრივი მდგომარეობის დეკლარაციების ერთიანი
ელექტრონული სისტემის მიერ თანამდებობის პირების შემთხვევითი შერჩევა;“; 

ბ) მე-3−მე-5 პუნქტები ჩამოყალიბდეს შემდეგი რედაქციით: 

„3. ყოველწლიურად შესამოწმებელ თანამდებობის პირებს მიეკუთვნებიან აგრეთვე
ბიუროს უფროსის მიერ შექმნილი დამოუკიდებელი კომისიის მიერ შერჩეული „საჯარო
სამსახურის შესახებ“ საქართველოს კანონით განსაზღვრული სახელმწიფო-პოლიტიკური
თანამდებობის პირები და განსაკუთრებული ფაქტორების გათვალისწინებით შერჩეული
თანამდებობის პირები. განსაკუთრებული ფაქტორებია: განსაკუთრებული კორუფციული
რისკი, მაღალი საზოგადოებრივი ინტერესი, განხორციელებული მონიტორინგით
გამოვლენილი დარღვევა. 

4. ამ მუხლის მე-2 პუნქტის „ა“ ქვეპუნქტითა და მე-3 პუნქტით გათვალისწინებულ
შემთხვევებში ყოველწლიურად შესამოწმებელ თანამდებობის პირთა რაოდენობა თითოეულ
შემთხვევაში არ უნდა აღემატებოდეს თანამდებობის პირთა საერთო რაოდენობის 5%-ს. 

5. ამ მუხლის მე-2 პუნქტის „ა“ ქვეპუნქტითა და მე-3 პუნქტით გათვალისწინებულ
შემთხვევებში ყოველწლიურად შესამოწმებელი თანამდებობის პირები ყოველი
კალენდარული წლის დასაწყისში შეირჩევიან.“; 

გ) 131 პუნქტი ჩამოყალიბდეს შემდეგი რედაქციით: 

„131. ამ მუხლის მე-11 პუნქტის „გ“ ქვეპუნქტის შესაბამისად (გარდა ამავე მუხლის 132

პუნქტით გათვალისწინებული შემთხვევებისა) თანამდებობის პირის ქონებრივი
მდგომარეობის დეკლარაციაში არაარსებითი დარღვევის არსებობის შესახებ
გადაწყვეტილებას ბიურო იღებს თანამდებობის პირის ქონებრივი მდგომარეობის
დეკლარაციაში შემდეგი ცდომილებების არსებობისას: 

ა) საკუთრებაში უძრავი ქონების არსებობის შემთხვევაში დეკლარაციაში მითითებული
საცხოვრებელი ფართობის ცდომილება არ აღემატება რეგისტრირებული ფართობის 30%-ს, 

მაგრამ არაუმეტეს 60 კვ. მ-ისა; არასაცხოვრებელი ფართობის ცდომილება არ აღემატება
რეგისტრირებული ფართობის 30%-ს, მაგრამ არაუმეტეს 30 კვ. მ-ისა; არასასოფლო-სამეურნეო
დანიშნულების მიწის ნაკვეთის ფართობის ცდომილება არ აღემატება რეგისტრირებული
ფართობის 20%-ს, მაგრამ არაუმეტეს 200 კვ. მ-ისა; სასოფლო-სამეურნეო დანიშნულების მიწის
ნაკვეთის ფართობის ცდომილება არ აღემატება რეგისტრირებული ფართობის 30%-ს, მაგრამ
არაუმეტეს 1 000 კვ. მ-ისა; არ არის მითითებული ინფორმაცია თანამესაკუთრის შესახებ; 

ბ) საქართველოს ან სხვა ქვეყნის საბანკო ან/და სხვა საკრედიტო დაწესებულებაში
ანგარიშის ან/და შენატანის არსებობის შემთხვევაში, რომლის განკარგვის უფლებაც აქვს პირს
ან მისი ოჯახის წევრს, არსებული ნაშთის/ნაშთების გრაფაში ჯამური ცდომილებაა
არაუმეტეს 1 000 ლარისა; საქართველოს ან სხვა ქვეყნის საბანკო ან/და სხვა საკრედიტო
დაწესებულებაში არსებული ანგარიში ან/და შენატანი, რომლის განკარგვის უფლებაც აქვს
პირს ან მისი ოჯახის წევრს, დეკლარირებული არ არის, თუმცა ვლინდება, რომ საანგარიშო
პერიოდის განმავლობაში მასზე ბრუნვა არ დაფიქსირებულა ან სხვა სახის საბანკო
ტრანზაქცია არ განხორციელებულა ან ფიქსირდება ბრუნვა, მაგრამ არაუმეტეს 1 000 ლარისა; 

გ) საქართველოში ან სხვა ქვეყანაში საწარმოს საქმიანობაში პირის, მისი ოჯახის წევრის
პირდაპირი მონაწილეობის და არაპირდაპირი მონაწილეობის შესახებ ინფორმაციაში
მითითებული არ არის საწარმო, რომლის საქმიანობაშიც თანამდებობის პირი, მისი ოჯახის
წევრი პირდაპირ ან/და არაპირდაპირ მონაწილეობს და რომელსაც დეკლარაციის შევსების
თარიღამდე 3 წლის ან 3 წელზე მეტი ხნის განმავლობაში ბრუნვა არ ჰქონია და ტრანზაქცია
არ განუხორციელებია ან ფიქსირდება ბრუნვა წლის განმავლობაში არაუმეტეს 2 000 ლარისა; 

დ) საქართველოში ან სხვა ქვეყანაში თანამდებობის პირის, მისი ოჯახის წევრის მიერ
ნებისმიერი ანაზღაურებადი სამუშაოს შესრულების შემთხვევაში დეკლარაციაში
მითითებულ ანაზღაურებასა და რეალურ მონაცემებს შორის ცდომილებაა არაუმეტეს 1 000 

ლარისა; 

ე) საქართველოში ან სხვა ქვეყანაში თანამდებობის პირის, მისი ოჯახის წევრის მიერ
ანაზღაურებადი სამუშაოს შესრულების შესახებ ინფორმაცია მითითებული არ არის, თუმცა
ვლინდება, რომ საანგარიშო პერიოდის განმავლობაში ამ სამუშაოს შესრულებისთვის
მიღებული ანაზღაურებაა არაუმეტეს 1 000 ლარისა; 

ვ) საქართველოში ან სხვა ქვეყანაში თანამდებობის პირის, მისი ოჯახის წევრის მიერ
ნებისმიერი ხელშეკრულების დადების შემთხვევაში ხელშეკრულებით მიღებული
მატერიალური შედეგის დაანგარიშებისას აღმოჩენილი ცდომილებაა არაუმეტეს 2 000 

ლარისა.“; 

დ) 131  პუნქტის შემდეგ დაემატოს შემდეგი შინაარსის 132 პუნქტი: 

„132. ამ მუხლის მე-11 პუნქტის „ა“ ქვეპუნქტის შესაბამისად თანამდებობის პირის
ქონებრივი მდგომარეობის დეკლარაციაში დარღვევის არარსებობის შესახებ
გადაწყვეტილებას ბიურო იღებს თანამდებობის პირის ქონებრივი მდგომარეობის
დეკლარაციაში შემდეგი ცდომილებების არსებობის მიუხედავად: 

ა) საკუთრებაში უძრავი ქონების არსებობის შემთხვევაში დეკლარაციაში მითითებული
საცხოვრებელი ფართობის ცდომილება არ აღემატება რეგისტრირებული ფართობის 10%-ს, 

მაგრამ არაუმეტეს 20 კვ. მ-ისა; არასაცხოვრებელი ფართობის ცდომილება არ აღემატება
რეგისტრირებული ფართობის 10%-ს, მაგრამ არაუმეტეს 10 კვ. მ-ისა; არასასოფლო-სამეურნეო
დანიშნულების მიწის ნაკვეთის ფართობის ცდომილება არ აღემატება რეგისტრირებული
ფართობის 10%-ს, მაგრამ არაუმეტეს 100 კვ. მ-ისა; სასოფლო-სამეურნეო დანიშნულების მიწის
ნაკვეთის ფართობის ცდომილება არ აღემატება რეგისტრირებული ფართობის 10%-ს, მაგრამ
არაუმეტეს 300 კვ. მ-ისა; უძრავი ქონება შეცდომით მითითებულია თანამდებობის პირის
ოჯახის წევრის საკუთრებად ან/და თანამდებობის პირია მითითებული იმ ქონების
მესაკუთრედ, რომლის მესაკუთრეც მისი ოჯახის წევრია; მითითებულია არასწორი
ინფორმაცია თანამესაკუთრის შესახებ; 

ბ) საქართველოს ან სხვა ქვეყნის საბანკო ან/და სხვა საკრედიტო დაწესებულებაში
ანგარიშის ან/და შენატანის არსებობის შემთხვევაში, რომლის განკარგვის უფლებაც აქვს პირს
ან მისი ოჯახის წევრს, არსებული ნაშთის/ნაშთების გრაფაში ჯამური ცდომილებაა
არაუმეტეს 500 ლარისა; საქართველოს ან სხვა ქვეყნის საბანკო ან/და სხვა საკრედიტო
დაწესებულებაში არსებული ანგარიში ან/და შენატანი, რომლის განკარგვის უფლებაც აქვს
პირს ან მისი ოჯახის წევრს, დეკლარირებული არ არის, თუმცა ვლინდება, რომ საანგარიშო
პერიოდის განმავლობაში მასზე ბრუნვა არ დაფიქსირებულა ან სხვა სახის საბანკო
ტრანზაქცია არ განხორციელებულა ან ფიქსირდება ბრუნვა, მაგრამ არაუმეტეს 200 ლარისა; 

გ) საქართველოში ან სხვა ქვეყანაში საწარმოს საქმიანობაში პირის, მისი ოჯახის წევრის
პირდაპირი მონაწილეობის და არაპირდაპირი მონაწილეობის შესახებ ინფორმაციაში
მითითებული არ არის საწარმო, რომლის საქმიანობაშიც თანამდებობის პირი, მისი ოჯახის
წევრი პირდაპირ ან/და არაპირდაპირ მონაწილეობს და რომელსაც დეკლარაციის შევსების
თარიღამდე 6 წლის ან 6 წელზე მეტი ხნის განმავლობაში ბრუნვა არ ჰქონია და ტრანზაქცია
არ განუხორციელებია ან ფიქსირდება ბრუნვა წლის განმავლობაში არაუმეტეს 500 ლარისა; 

დ) საქართველოში ან სხვა ქვეყანაში თანამდებობის პირის, მისი ოჯახის წევრის მიერ
ნებისმიერი ანაზღაურებადი სამუშაოს შესრულების შემთხვევაში დეკლარაციაში
მითითებულ ანაზღაურებასა და რეალურ მონაცემებს შორის ცდომილებაა არაუმეტეს 500 

ლარისა; 

ე) საქართველოში ან სხვა ქვეყანაში თანამდებობის პირის, მისი ოჯახის წევრის მიერ
ნებისმიერი ხელშეკრულების დადების შემთხვევაში ხელშეკრულებით მიღებული
მატერიალური შედეგის დაანგარიშებისას აღმოჩენილი ცდომილებაა არაუმეტეს 1 000 

ლარისა.“. 

მუხლი 2.  ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 4 აპრილი 2019 წ.  N4462-IIს 

საქართველოს კანონი 

„საექიმო საქმიანობის შესახებ“ საქართველოს კანონში ცვლილების შეტანის 

თაობაზე 

მუხლი 1. „საექიმო საქმიანობის შესახებ“ საქართველოს კანონის (საქართველოს
საკანონმდებლო მაცნე, №18, 28.06.2001, მუხ. 62) მე-11 მუხლის: 

ა) მე-5 პუნქტი ჩამოყალიბდეს შემდეგი რედაქციით: 

„5. უცხო ქვეყნის სპეციალისტს საქართველოში დროებითი დამოუკიდებელი საექიმო
საქმიანობის ან ერთჯერადი სამედიცინო მომსახურების უფლებას ექიმთა პროფესიული
ასოციაციების რეკომენდაციით, საქართველოს ოკუპირებული ტერიტორიებიდან დევნილთა, 

შრომის, ჯანმრთელობისა და სოციალური დაცვის მინისტრის მიერ დადგენილი წესით
აძლევს პროფესიული განვითარების საბჭო (შემდგომ – საბჭო).“; 

ბ) მე-6 პუნქტი ამოღებულ იქნეს; 

გ) მე-8 პუნქტი ჩამოყალიბდეს შემდეგი რედაქციით: 

„8. უცხო ქვეყნის სპეციალისტს საქართველოში დროებითი დამოუკიდებელი საექიმო
საქმიანობის უფლება ერთჯერადად ეძლევა არაუმეტეს 1 წლით. საბჭოს უფლება აქვს, ყოველ
კონკრეტულ შემთხვევაში გააგრძელოს ეს ვადა საქართველოს ოკუპირებული
ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის
მიერ დადგენილი წესით.“; 

დ) მე-10 პუნქტი ჩამოყალიბდეს შემდეგი რედაქციით: 

„10. სამედიცინო დაწესებულებას უფლება აქვს, თავისი ინიციატივით ან/და პაციენტის
მოთხოვნით, საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრის მიერ დადგენილი წესით მოიწვიოს
უცხო ქვეყნის სპეციალისტი დროებითი დამოუკიდებელი საექიმო საქმიანობისათვის ან
ერთჯერადი სამედიცინო მომსახურებისათვის.“. 

მუხლი 2. საქართველოს ოკუპირებული ტერიტორიებიდან დევნილთა, შრომის, 

ჯანმრთელობისა და სოციალური დაცვის მინისტრმა 2019 წლის 1 ივლისამდე დაამტკიცოს
„უცხო ქვეყნის სპეციალისტისათვის საქართველოში დროებითი დამოუკიდებელი საექიმო
საქმიანობის ან ერთჯერადი სამედიცინო მომსახურების უფლების მიცემის წესი“. 

მუხლი 3  

1. ეს კანონი, გარდა ამ კანონის პირველი მუხლისა, ამოქმედდეს გამოქვეყნებისთანავე. 

2. ამ კანონის პირველი მუხლი ამოქმედდეს 2019 წლის 1 ივლისიდან. 

საქართველოს პრეზიდენტი    სალომე ზურაბიშვილი 

 თბილისი, 4 აპრილი 2019 წ.     N4463-IIს 

საქართველოს კანონი 

„ზოგადი განათლების შესახებ“ საქართველოს კანონში ცვლილების შეტანის 

თაობაზე 

მუხლი 1. „ზოგადი განათლების შესახებ“ საქართველოს კანონში (საქართველოს
საკანონმდებლო მაცნე, №20, 04.05.2005, მუხ. 143) შეტანილ იქნეს შემდეგი ცვლილება: 

1. მე-6 მუხლის: 

ა) პირველი პუნქტის „ა“ ქვეპუნქტი ჩამოყალიბდეს შემდეგი რედაქციით: 

„ა) ზოგადი განათლების საშუალო საფეხურის დაძლევას, რის საფუძველზედაც გაიცემა
სრული ზოგადი განათლების დამადასტურებელი დოკუმენტი;“; 

ბ) 11 პუნქტი ამოღებულ იქნეს; 

გ) 12 პუნქტი ჩამოყალიბდეს შემდეგი რედაქციით: 

„12. ზოგადი განათლების დამადასტურებელი სახელმწიფო დოკუმენტის ნიმუშსა და იმ
საშუალო პროფესიული საგანმანათლებლო პროგრამის ფარგლებში პროფესიული
სტუდენტის მიერ მიღწეული ზოგადი განათლების საშუალო საფეხურის სწავლის შედეგების
დადასტურების წესს, რომელშიც ინტეგრირებულია ზოგადი განათლების საშუალო
საფეხურის სწავლის შედეგები, ამტკიცებს საქართველოს განათლების, მეცნიერების, 

კულტურისა და სპორტის სამინისტრო.“. 

2. მე-9 მუხლის მე-4 პუნქტი ჩამოყალიბდეს შემდეგი რედაქციით: 

„4. ზოგადი განათლების მიღება შეიძლება ექსტერნატის ფორმით. ექსტერნს უფლება აქვს, 

სრული ზოგადი განათლების დამადასტურებელი დოკუმენტი მიიღოს ექსტერნატის
ფორმით ეროვნული სასწავლო გეგმით დადგენილი მიღწევის დონის დაძლევის
შემთხვევაში.“. 

3. 26-ე მუხლის პირველი პუნქტის: 

ა) „ვ3. ა“ ქვეპუნქტი ამოღებულ იქნეს; 

ბ) „ტ3“  ქვეპუნქტი ჩამოყალიბდეს შემდეგი რედაქციით: 

„ტ3) ამტკიცებს იმ საშუალო პროფესიული საგანმანათლებლო პროგრამის ფარგლებში
პროფესიული სტუდენტის მიერ მიღწეული ზოგადი განათლების საშუალო საფეხურის
სწავლის შედეგების დადასტურების წესს, რომელშიც ინტეგრირებულია ზოგადი
განათლების საშუალო საფეხურის სწავლის შედეგები. საქართველოს განათლების, 

მეცნიერების, კულტურისა და სპორტის სამინისტრო უფლებამოსილია ამ ქვეპუნქტით
გათვალისწინებული წესით დაადგინოს საქართველოს ზოგადი ადმინისტრაციული
კოდექსით გათვალისწინებულისგან განსხვავებული ადმინისტრაციული საჩივრის
წარდგენისა და განხილვის ვადები და წესი;“. 

4. კანონს დაემატოს შემდეგი შინაარსის 638 მუხლი: 

„მუხლი 638. იმ პირების სკოლის გამოსაშვები გამოცდების ჩაბარების ვალდებულებისაგან
გათავისუფლება, რომლებმაც ვერ მოიპოვეს სრული ზოგადი განათლების
დამადასტურებელი დოკუმენტი 

1. იმ პირებზე, რომლებმაც 2018-2019 სასწავლო წლის დაწყებამდე დაძლიეს ზოგადი
განათლების საშუალო საფეხური და რომლებსაც მონაწილეობა არ მიუღიათ სკოლის
გამოსაშვებ გამოცდებში, გაიცემა სრული ზოგადი განათლების დამადასტურებელი
სახელმწიფო დოკუმენტი − ატესტატი. 

2. იმ პირებზე, რომლებმაც 2018-2019 სასწავლო წლის დაწყებამდე დაძლიეს ზოგადი
განათლების საშუალო საფეხური და მონაწილეობა მიიღეს სკოლის გამოსაშვებ გამოცდებში, 

მაგრამ სრული ზოგადი განათლების დამადასტურებელი დოკუმენტის − ატესტატის
მოპოვებისათვის საჭირო საგნებში დადებითი შეფასება ვერ მიიღეს, გაიცემა სრული ზოგადი
განათლების დამადასტურებელი სახელმწიფო დოკუმენტი − ატესტატი.“. 

მუხლი 2. ეს კანონი ამოქმედდეს გამოქვეყნებისთანავე. 

საქართველოს პრეზიდენტი  

სალომე ზურაბიშვილი 

 თბილისი, 8 აპრილი 2019 წ. 

N4495-რს 

საქართველოს მთავრობის 

დადგენილება №181 

2019 წლის 5 აპრილი, . თბილისი 

„ტყით სარგებლობის ლიცენზიების გაცემის წესისა და პირობების შესახებ 
დებულების დამტკიცების თაობაზე“ საქართველოს მთავრობის 2005 წლის 11 

აგვისტოს №132 დადგენილებაში ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის შესაბამისად, „ტყით სარგებლობის ლიცენზიების გაცემის წესისა და პირობების
შესახებ დებულების დამტკიცების თაობაზე“ საქართველოს მთავრობის 2005  წლის  11 
აგვისტოს №132 დადგენილებაში (სსმ, №94, 12/08/2005) შეტანილ იქნეს ცვლილება და
დადგენილებით დამტკიცებული დებულების: 

1. 11 მუხლის მე-6 პუნქტი ჩამოყალიბდეს შემდეგი რედაქციით: 

„6. სამონადირეო მეურნეობის მართვის გეგმა – ტყითმოსარგებლის მიერ, დადგენილი
წესით, მომავალი 10-წლიანი პერიოდისთვის შემუშავებული დოკუმენტი, რომლის
შემუშავებისა და დამტკიცების წესს კანონქვემდებარე ნორმატიული აქტით ამტკიცებს
საქართველოს გარემოს დაცვისა და სოფლის მეურნეობის მინისტრი (შემდგომში − 
მინისტრი).“. 

2. 22 მუხლის პირველი პუნქტი ჩამოყალიბდეს შემდეგი რედაქციით: 

„1. სპეციალური გამოკვლევის საფუძველზე, საქართველოს ტყის კოდექსის მე-16 მუხლით
განსაზღვრული შესაბამისი ორგანოს მიერ,   „საქართველოს „წითელი ნუსხისა“ და „წითელი
წიგნის“ შესახებ“ საქართველოს კანონის 24-ე მუხლის 22 პუნქტით გათვალისწინებული ტყის
სანიტარიული მდგომარეობის გასაუმჯობესებლად, სანიტარიული ჭრით გადაშენების
საფრთხის წინაშე მყოფი ველური მცენარეების ან მათი ნაწილების მოპოვების (ბუნებრივი
გარემოდან ამოღების) შესახებ გადაწყვეტილების მიღების შემთხვევაში, საქართველოს
გარემოს დაცვისა და სოფლის მეურნეობის სამინისტროს (შემდგომში − სამინისტრო) სსიპ –
გარემოს ეროვნული სააგენტო უფლებამოსილია, მიიღოს გადაწყვეტილება ხე-ტყის
დამზადების სპეციალური ლიცენზიის გაცემის მიზნით ადმინისტრაციული წარმოების
დაწყების შესახებ.“. 

3. მე-3 მუხლი ჩამოყალიბდეს შემდეგი რედაქციით: 

„მუხლი 3. გენერალური და სპეციალური ლიცენზიების გამცემი ადმინისტრაციული
ორგანო  

გენერალური და სპეციალური ლიცენზიების გამცემი ადმინისტრაციული ორგანო არის
სამინისტროს საჯარო სამართლის იურიდიული პირი − გარემოს ეროვნული სააგენტო
(შემდგომში − ლიცენზიის გამცემი).“. 

4. მე-8 მუხლის:            

ა) პირველი პუნქტის „ ღ“ ქვეპუნქტი ჩამოყალიბდეს შემდეგი რედაქციით: 

„ღ) საქმიანობის განხორციელებისას ისტორიული, რელიგიური და კულტურული
ობიექტების გამოვლენის შემთხვევაში, დაუყოვნებლივ აცნობოს საქართველოს განათლების, 
მეცნიერების, კულტურისა და სპორტის სამინისტროს, სამინისტროს და უზრუნველყოს მათი
დაზიანებისგან დაცვა;“; 

ბ)  პირველ პუნქტს დაემატოს შემდეგი შინაარსის „ ჭ“ ქვეპუნქტი: 

„ჭ) სახელმწიფო ტყის ფონდის მართვის უფლების მქონე შესაბამის ორგანოსთან
შეთანხმების საფუძველზე, აღნიშნულ ორგანოს, ასევე ხე-ტყის ნარჩენებისგან ბიოსაწვავის
წარმოებით დაინტერესებულ პირს (რომელსაც „ტყითსარგებლობის წესის დამტკიცების
შესახებ“ საქართველოს მთავრობის 2010 წლის 20 აგვისტოს №242 დადგენილებისა და „ტყის
მოვლისა და აღდგენის წესის შესახებ“ საქართველოს მთავრობის 2010 წლის 13 აგვისტოს
№241 დადგენილების საფუძველზე, სახელმწიფო ტყის ფონდის მართვის უფლების მქონე
ორგანოსთან დადებული აქვს შესაბამისი ხელშეკრულება), ხელი არ შეუშალოს ლიცენზიით
განსაზღვრულ ფართობზე არსებული ხე-ტყის ნარჩენების გამოტანაში, აგრეთვე სტიქიური
მოვლენების შედეგად წარმოქმნილი მოთხრილი ან/და მოტეხილი მერქნული რესურსის
დამზადებაში. სახელმწიფო ტყის ფონდის მართვის უფლების მქონე ორგანო
უფლებამოსილია, აღნიშნული რესურსი განკარგოს კანონმდებლობით დადგენილი წესით. 
ლიცენზიანტი უფლებამოსილია, თვითონ აითვისოს ლიცენზიით განსაზღვრულ
ტერიტორიაზე სტიქიური მოვლენების შედეგად წარმოქმნილი მოთხრილი ან/და მოტეხილი
მერქნული რესურსი, თუ იგი შეესაბამება ლიცენზიით განსაზღვრულ, ასათვისებელი
მერქნიანი მცენარეების სახეობებს. ამ გზით მოპოვებული მერქნული რესურსი ჩაითვლება
ლიცენზიით განსაზღვრულ საერთო ოდენობაში. ასეთ შემთხვევაში, ლიცენზიანტი იხდის
„ბუნებრივი რესურსებით სარგებლობისათვის მოსაკრებლების შესახებ“ საქართველოს
კანონით განსაზღვრულ შესაბამის მოსაკრებელს.“; 

გ) მე-3 პუნქტის „ ო“ ქვეპუნქტი ჩამოყალიბდეს შემდეგი რედაქციით: 

„ო) საქმიანობის განხორციელებისას ისტორიული, რელიგიური და კულტურული
ობიექტების გამოვლენის შემთხვევაში, დაუყოვნებლივ აცნობოს საქართველოს განათლების, 
მეცნიერების, კულტურისა და სპორტის სამინისტროს, სამინისტროს და უზრუნველყოს მათი
დაზიანებისგან დაცვა;“; 

დ)   მე-4 პუნქტის „ ფ“ ქვეპუნქტი ჩამოყალიბდეს შემდეგი რედაქციით: 

„ფ) საქმიანობის განხორციელებისას ისტორიული, რელიგიური და კულტურული
ობიექტების გამოვლენის შემთხვევაში, დაუყოვნებლივ აცნობოს საქართველოს განათლების, 
მეცნიერების, კულტურისა და სპორტის სამინისტროს, სამინისტროს და უზრუნველყოს მათი
დაზიანებისგან დაცვა;“; 

ე) მე-4 პუნქტს დაემატოს შემდეგი შინაარსის „ რ1“ ქვეპუნქტი: 

„რ1) სახელმწიფო ტყის ფონდის მართვის უფლების მქონე შესაბამის ორგანოსთან
შეთანხმების საფუძველზე, აღნიშნულ ორგანოს, ასევე ხე-ტყის ნარჩენებისგან ბიოსაწვავის
წარმოებით დაინტერესებულ პირს (რომელსაც „ტყითსარგებლობის წესის დამტკიცების
შესახებ“ საქართველოს მთავრობის 2010 წლის 20 აგვისტოს №242 დადგენილებისა და „ტყის
მოვლისა და აღდგენის წესის შესახებ“ საქართველოს მთავრობის 2010 წლის 13 აგვისტოს
№241 დადგენილების საფუძველზე, სახელმწიფო ტყის ფონდის მართვის ორგანოსთან
დადებული აქვს შესაბამისი ხელშეკრულება), ხელი არ შეუშალოს ლიცენზიით
განსაზღვრულ ტერიტორიაზე არსებული ხე-ტყის ნარჩენების გამოტანაში, ასევე სტიქიური
მოვლენების შედეგად წარმოქმნილი მოთხრილი ან/და მოტეხილი მერქნული რესურსის
დამზადებაში. სახელმწიფო ტყის ფონდის მართვის უფლების მქონე შესაბამისი ორგანო
უფლებამოსილია,  აღნიშნული რესურსი განკარგოს კანონმდებლობით დადგენილი წესით;“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №182 

2019 წლის 5 აპრილი, ქ. თბილისი 

„სამორინეს მოწყობისათვის სანებართვო მოსაკრებლის წლიური განაკვეთებისა და 
შეღავათების დადგენის თაობაზე“ საქართველოს მთავრობის 2012 წლის 11 ივლისის 

№250 დადგენილებაში ცვლილების შეტანის შესახებ 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის შესაბამისად, „სამორინეს მოწყობისათვის სანებართვო მოსაკრებლის წლიური
განაკვეთებისა და შეღავათების დადგენის თაობაზე“ საქართველოს მთავრობის 2012 წლის 11 
ივლისის №250 დადგენილებაში (www.matsne.gov.ge, 11/07/2012, 210070000.10.003.016922) 
შეტანილ იქნეს ცვლილება და: 

1. პირველ მუხლს დაემატოს შემდეგი შინაარსის მე-3 პუნქტი: 

„3. სანებართვო მოსაკრებლის გადახდისაგან გათავისუფლდეს ლანჩხუთის
მუნიციპალიტეტის დაბა გრიგოლეთში, აგრეთვე ქ. ფოთის მუნიციპალიტეტში ახლად
აშენებული არანაკლებ ოთხმოცნომრიანი სასტუმროს ტერიტორიაზე სამორინეს მოწყობა, 
ახლად აშენებული სასტუმროების ტერიტორიაზე სამორინეს მოწყობის ნებართვის
გაცემიდან 10 წლის განმავლობაში.“. 

2. დადგენილების დანართი − „სამორინეს მოწყობის სანებართვო მოსაკრებლის წლიური
განაკვეთები“ ჩამოყალიბდეს ამ დადგენილების დანართის შესაბამისად. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

„დანართი

 სამორინეს მოწყობის სანებართვო მოსაკრებლის წლიური განაკვეთები 

სამორინეს მოწყობის სანებართვო მოსაკრებლის წლიური განაკვეთებია: 

ა) საქართველოს მთელ ტერიტორიაზე, გარდა „სალიცენზიო და სანებართვო
მოსაკრებლების შესახებ“ საქართველოს კანონის მე-7 მუხლის მე-10 პუნქტის „ე.ბ“ 
ქვეპუნქტით, 101 და 102 პუნქტებითა და ამ დანართის „ბ“, „გ“, „დ“ და „ე“ ქვეპუნქტებით
გათვალისწინებული შემთხვევებისა – 5 000 000 ლარი; 

ბ) ახალციხის მუნიციპალიტეტის ტერიტორიაზე – 100 000 ლარი; 

გ) გურჯაანის მუნიციპალიტეტის სოფელ კაჭრეთის ტერიტორიაზე − 250 000 ლარი; 

დ) ლანჩხუთის მუნიციპალიტეტის დაბა გრიგოლეთის ტერიტორიაზე − 250 000 ლარი; 

ე) ქ. ფოთის მუნიციპალიტეტის ტერიტორიაზე − 250 000 ლარი.“. 

საქართველოს მთავრობის 

დადგენილება №183 

2019 წლის 5 აპრილი, ქ. თბილისი 

„აწარმოე საქართველოში“ სახელმწიფო პროგრამის დამტკიცების შესახებ“ 
საქართველოს მთავრობის 2014 წლის 30 მაისის №365 დადგენილებაში ცვლილების 

შეტანის თაობაზე 

მუხლი 1 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის შესაბამისად, „აწარმოე საქართველოში“ სახელმწიფო პროგრამის დამტკიცების
შესახებ“ საქართველოს მთავრობის 2014 წლის 30 მაისის №365 დადგენილებაში
(www.matsne.gov.ge, 03/06/2014, 240140000.10.003.017985) შეტანილ იქნეს ცვლილება და
დადგენილებით დამტკიცებული პროგრამის: 

1. 1213   მუხლის მე-3 პუნქტი ჩამოყალიბდეს შემდეგი რედაქციით: 

„3. პროგრამის ფარგლებში მთლიანი კვალიფიციური ხარჯის მინიმალური მოცულობა, 
საიდანაც მოხდება მთლიანი ლიმიტირებული კვალიფიციური ხარჯის 20%-ის ანაზღაურება
ამ პროგრამის 1211  მუხლის „ა“ და „გ“ ქვეპუნქტებით გათვალისწინებული მიმართულებების
შემთხვევაში, შეადგენს არანაკლებ 500 000 (ხუთასი ათასი) ლარს. ამ პროგრამის 1211 მუხლის
„ე“, „ვ“, „ზ“ და „თ“ ქვეპუნქტებით გათვალისწინებული მიმართულებების შემთხვევაში, 
შეადგენს არანაკლებ 300 000 (სამასი ათასი) ლარს. ამ პროგრამის 1211 მუხლის „დ“ 
ქვეპუნქტით გათვალისწინებული მიმართულების შემთხვევაში შეადგენს არანაკლებ 100 000 
(ასი ათასი) ლარს. ამ პროგრამის მხოლოდ 1211 მუხლის „ა“ ქვეპუნქტით გათვალისწინებულ
მიმართულებაზე შესაძლებელია მთლიანი კვალიფიციური ხარჯის მინიმალური
მოცულობის დაანგარიშებისას გათვალისწინებულ იქნეს სახელმწიფო ან/და ადგილობრივი
თვითმმართველობის ბიუჯეტებიდან გამოყოფილი თანადაფინანსება.“. 

2. 1213   მუხლის მე-5 პუნქტი ჩამოყალიბდეს შემდეგი რედაქციით: 

„5. ამ მუხლის მე-4 პუნქტით გათვალისწინებულ შემთხვევაში, როდესაც მთლიანი
კვალიფიციური ხარჯის მაქსიმალურ ოდენობას ადგენს საქართველოს მთავრობა, მეწარმე
სუბიექტი შესაბამისი დასაბუთებით მიმართავს სააგენტოს, რომელიც, თავის მხრივ, 
სამინისტროს მეშვეობით საკითხს წარმოუდგენს საქართველოს მთავრობას
განსახილველად.“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

საქართველოს მთავრობის 

დადგენილება №184 

2019 წლის 5 აპრილი, ქ. თბილისი 

სპეციალური საწარმოს სტატუსის მქონე პირისათვის აქციზით დაბეგვრის 
ობიექტის, აქციზის გადასახადის გამოანგარიშების, დეკლარირებისა და გადახდის 

წესების დამტკიცების შესახებ 

მუხლი 1 

საქართველოს საგადასახადო კოდექსის 1902 მუხლის საფუძველზე, დამტკიცდეს
თანდართული „სპეციალური საწარმოს სტატუსის მქონე პირისათვის აქციზით დაბეგვრის
ობიექტის, აქციზის გადასახადის გამოანგარიშების, დეკლარირებისა და გადახდის წესები“. 

მუხლი 2 

დადგენილება ამოქმედდეს გამოქვეყნებისთანავე. 

პრემიერ - მინისტრი  

მამუკა ბახტაძე 

 

 

სპეციალური საწარმოს სტატუსის მქონე პირისათვის აქციზით დაბეგვრის 
ობიექტის, აქციზის გადასახადის გამოანგარიშების, დეკლარირებისა და გადახდის 

წესები 

მუხლი 1 

1. სპეციალური საწარმოს სტატუსის მქონე პირისათვის აქციზით დაბეგვრის ობიექტის, 
აქციზის გადასახადის გამოანგარიშების,  დეკლარირებისა  და  გადახდის წესები (შემდგომში
− წესი) განსაზღვრავს სპეციალური საწარმოს სტატუსის მქონე პირის მიერ ნებადართული
საქმიანობის ფარგლებში განხორციელებული ოპერაციების აქციზით დაბეგვრასთან
დაკავშირებულ საკითხებს. 

2. წესი განისაზღვრება მოქმედი საგადასახადო კანონმდებლობით, მათ შორის, 
საქართველოს საგადასახადო კოდექსით, გარდა ამ წესით გათვალისწინებული
შემთხვევებისა. 

3. სპეციალური საწარმოს სტატუსის მქონე პირის მიერ ოკუპირებული ტერიტორიიდან
შემოტანილი აქციზური საქონლის შეფუთვა, აქციზური მარკებით სავალდებულო ნიშანდება
და ეტიკეტირება ხორციელდება მოქმედი კანონმდებლობის შესაბამისად. 

მუხლი 2 

1. ამ დადგენილების მიზნებისათვის, სპეციალური საწარმოს სტატუსის მქონე პირი, 
რომელიც ნებადართული საქმიანობის ფარგლებში ახორციელებს საქართველოს
ოკუპირებულ ტერიტორიაზე წარმოშობილი ან წარმოებული ალკოჰოლიანი სასმლის ან/და
თამბაქოს ნაწარმის საქართველოს ოკუპირებული ტერიტორიიდან საქართველოს სხვა
ტერიტორიაზე შემოტანას (შემდგომში − ოკუპირებული ტერიტორიიდან აქციზური
საქონლის შემოტანა), ითვლება აღნიშნული აქციზური საქონლის მწარმოებლად. 

2. სპეციალური საწარმოს სტატუსის მქონე პირის მიერ ოკუპირებული ტერიტორიიდან
აქციზური მარკით ნიშანდებას დაქვემდებარებულ შემოსატან აქციზურ საქონელზე აქციზით
დაბეგვრის ობიექტი არის შესაბამისი აქციზური მარკის შეძენა. 

3. ამ  მუხლის  მე-2  პუნქტით  გათვალისწინებულ  შემთხვევაში,  აქციზი გადახდას
ექვემდებარება აქციზური მარკების შეძენისას, გარდა ამ მუხლის მე-4 პუნქტით
გათვალისწინებული შემთხვევისა. 

4. სპეციალური  საწარმოს  სტატუსის  მქონე  პირი  უფლებამოსილია, ოკუპირებული
ტერიტორიიდან აქციზური მარკით ნიშანდებას დაქვემდებარებულ შემოსატან აქციზურ
საქონელზე აქციზის გადახდა განახორციელოს არაუგვიანეს აქციზური მარკის შეძენიდან 6 
თვისა, თუ აქციზური მარკის შეძენისას წარდგენილი იქნება საქართველოს რეზიდენტი
საბანკო დაწესებულების მიერ გაცემული შესაბამისი საგადასახადო ვალდებულების საბანკო
გარანტია.  

5. ამ მუხლის მე-4 პუნქტით გათვალისწინებული საბანკო გარანტიის ვადა არანაკლებ 10 
კალენდარული დღით უნდა აღემატებოდეს ამავე პუნქტით განსაზღვრულ გადახდის ვადას. 

6. საბანკო გარანტია უქმდება: 

ა) ნაწილობრივ − გადასახადის გადამხდელის მიერ საგადასახადო ორგანოში წარდგენილი
განცხადების საფუძველზე, გადახდილი (მათ შორის, გადაფარული) აქციზის თანხის
პროპორციულად; 

ბ) სრულად − თუ შესრულდა ამ მუხლით გათვალისწინებული საგადასახადო
ვალდებულება. 

7. ამ მუხლით დადგენილ ვადაში საგადასახადო ვალდებულების შეუსრულებლობის
შემთხვევაში, საგადასახადო ორგანო უფლებამოსილია, მოითხოვოს წარდგენილი გარანტიის
შესრულება აქციზის გადასახადის თანხის ოდენობით. 

8. ამ  დადგენილებით  გათვალისწინებული  აქციზის  გადასახადის დეკლარაციის
წარდგენის წესსა და დეკლარაციის ფორმას განსაზღვრავს საქართველოს ფინანსთა
მინისტრი. 

საქართველოს ფინანსთა მინისტრის 

ბრძანება №104 

2019 წლის 11 აპრილი, ქ. თბილისი 

„საქართველოს საბაჟო ტერიტორიაზე საქონლის გადაადგილებისა და გაფორმების 

შესახებ ინსტრუქციის დამტკიცების თაობაზე“ საქართველოს ფინანსთა მინისტრის 

2012 წლის 26 ივლისის №290 ბრძანებაში ცვლილების შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„საქართველოს საბაჟო ტერიტორიაზე საქონლის გადაადგილებისა და გაფორმების შესახებ
ინსტრუქციის დამტკიცების თაობაზე“ საქართველოს ფინანსთა მინისტრის 2012 წლის 26 

ივლისის №290 ბრძანებით (ვებგვერდი, 31/07/2012, სარეგისტრაციო კოდი: 

230210000.22.033.016424) დამტკიცებულ ინსტრუქციაში შეტანილ იქნეს შემდეგი ცვლილება: 

1. 23-ე მუხლს დაემატოს შემდეგი შინაარსის მე-5 პუნქტი: 

„5. სეს ესნ-ის 2204, 2205 და 2208 20 კოდებში კლასიფიცირებულ ყურძნისეული
წარმოშობის ალკოჰოლიან სასმელებზე და 2207 10 000 00 სასაქონლო ქვესუბპოზიციაში
შემავალ ყურძნისეული წარმოშობის სპირტზე ამ ინსტრუქციის დანართი №IV-02-ით
გათვალისწინებული შესაბამისობის სერტიფიკატის წარდგენა სავალდებულო არ არის, თუ
სსიპ – ღვინის ეროვნული სააგენტო წერილობით ადასტურებს, რომ ამ შემთხვევაში
საქონელი არ ექვემდებარება „ვაზისა და ღვინის შესახებ“ საქართველოს კანონის შესაბამისად
სერტიფიცირებას.“. 

2. დანართი №IV-02 ჩამოყალიბდეს თანდართული რედაქციით. 

3. 56-ე მუხლის მე-3 პუნქტი ჩამოყალიბდეს შემდეგი რედაქციით: 

„3. ექსპორტით გასატანი საქონლის სასაქონლო ზედნადების/ხე-ტყის სასაქონლო
ზედნადების ან სდ-ის წარდგენით საბაჟო გამშვებ პუნქტში დეკლარირებისას, 

ზედნადების/სდ-ის წარდგენილი ეგზემპლარების უკანა გვერდზე მიეთითება გაშვების
ნებართვის დამადასტურებელი აღნიშვნა ან ზედნადები/სდ დასტურდება
ელექტრონულად.“. 

მუხლი 2.  ეს ბრძანება ამოქმედდეს გამოქვეყნებიდან მე-15 დღეს.  

საქართველოს ფინანსთა მინისტრის 

მოვალეობის შემსრულებელი             ლაშა ხუციშვილი 

დანართი №IV-02

ლიცენზიები/ნებართვები/სერტიფიკატები 

შენიშვნა: საჭირო დოკუმენტი შესაბამისი სასაქონლო ოპერაციის სვეტში მინიშნებულია
ვარსკვლავით 

საქართველოს ფინანსთა მინისტრის 

ბრძანება №108 

2019 წლის 15 აპრილი, ქ. თბილისი 

„ბუღალტრული აღრიცხვის, ანგარიშგებისა და აუდიტის ზედამხედველობის 

სამსახურში პრაქტიკის გავლის წესის დამტკიცების შესახებ“ საქართველოს ფინანსთა 

მინისტრის 2016 წლის 9 დეკემბრის №310 ბრძანებაში ცვლილების შეტანის თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 

პუნქტის შესაბამისად, ვბრძანებ: 

მუხლი 1 

„ბუღალტრული აღრიცხვის, ანგარიშგებისა და აუდიტის ზედამხედველობის სამსახურში
პრაქტიკის გავლის წესის დამტკიცების შესახებ“ საქართველოს ფინანსთა მინისტრის 2016 

წლის 9 დეკემბრის №310 ბრძანებით (ვებგვერდი, 12/12/2016, სარეგისტრაციო კოდი
010320040.22.033.016913) დამტკიცებულ „ბუღალტრული აღრიცხვის, ანგარიშგებისა და
აუდიტის ზედამხედველობის სამსახურში პრაქტიკის გავლის წესში“ (დანართი №1) შეტანილ
იქნეს შემდეგი ცვლილება: 

1. მე-7 მუხლის პირველი და მე-2 პუნქტები ჩამოყალიბდეს შემდეგი რედაქციით: 

„1. პრაქტიკის ვადა განისაზღვრება არაუმეტეს 6 თვით. 

2. განსაკუთრებულ შემთხვევაში, სამსახურის სტრუქტურული ქვედანაყოფების
ხელმძღვანელების წარდგინების საფუძველზე, სამსახურის აპარატის მიერ მომზადებული
წინადადებით, სამსახურის უფროსი უფლებამოსილია გააგრძელოს პრაქტიკის ვადა
დამატებით 6 თვემდე ვადით.“. 

2. მე-15 მუხლი ამოღებულ იქნეს. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ფინანსთა მინისტრის 

მოვალეობის შემსრულებელი 

ლაშა ხუციშვილი 

საქართველოს განათლების, მეცნიერების, კულტურისა და სპორტის მინისტრის 

ბრძანება №67/ნ 

2019 წლის 2 აპრილი, ქ. თბილისი 

პროფესიული მომზადების პროგრამისა და პროფესიული გადამზადების 
პროგრამის განხორციელების უფლების მოპოვების საფასურის განსაზღვრის 

თაობაზე 

„საქართველოს მთავრობის სტრუქტურის, უფლებამოსილებისა და საქმიანობის წესის
შესახებ“ საქართველოს კანონის 21-ე მუხლის, საქართველოს მთავრობის 2019 წლის 15 
მარტის №131 დადგენილებით დამტკიცებული „პროფესიული მომზადების პროგრამისა და
პროფესიული გადამზადების პროგრამის განხორციელების უფლების მოპოვებისა და
სახელმწიფოს მიერ აღიარებულად ჩათვლის წესისა და პირობების“ მე-6 მუხლის მე-2 
პუნქტის „პ“ ქვეპუნქტის საფუძველზე, ვბრძანებ: 

მუხლი 1 

განისაზღვროს თანდართული პროფესიული მომზადების პროგრამისა და პროფესიული
გადამზადების პროგრამის განხორციელების უფლების მოპოვების საფასური. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

 

პროფესიული მომზადების პროგრამისა და პროფესიული გადამზადების 
პროგრამის განხორციელების უფლების მოპოვების საფასური 

მუხლი 1. საფასურის ოდენობები 

1. იურიდიული პირისთვის პროფესიული მომზადების პროგრამის/პროფესიული
გადამზადების პროგრამის (შემდგომში – პროგრამა) „პროფესიული მომზადების პროგრამისა
და პროფესიული გადამზადების პროგრამის განხორციელების უფლების მოპოვებისა და
სახელმწიფოს მიერ აღიარებულად ჩათვლის წესისა და პირობების დამტკიცების შესახებ“ 
საქართველოს მთავრობის 2019 წლის 15 მარტის №131 დადგენილების (შემდგომში –
დადგენილება) შესაბამისად განხორციელების უფლების მოპოვების საფასური თითოეული
პროგრამისთვის შეადგენს 815 ლარს. 

2. საგანმანათლებლო დაწესებულებისათვის დადგენილების შესაბამისად, პროგრამის
განხორციელების მიზნით, პროგრამის დადასტურების/ელექტრონულ სისტემაში
რეგისტრაციის საფასური თითოეული პროგრამისთვის შეადგენს 175 ლარს. 

3. ამ მუხლის პირველი პუნქტით განსაზღვრული საფასურის ოდენობები მოიცავს
შესაბამის ადმინისტრაციულ წარმოებასთან დაკავშირებულ ფაქტობრივ ადმინისტრაციულ
ხარჯებს,  ექსპერტთა ანაზღაურებისა და მივლინების ხარჯებს, საბჭოს წევრთა ჰონორარს, 
მონიტორინგის პროცესთან დაკავშირებულ ხარჯებს და დამატებული ღირებულების
გადასახადს, ხოლო ამ მუხლის მეორე პუნქტით განსაზღვრული საფასურის ოდენობა
მოიცავს შესაბამის ადმინისტრაციულ წარმოებასთან დაკავშირებულ ფაქტობრივ
ადმინისტრაციულ ხარჯებს, ასევე მონიტორინგის პროცესთან დაკავშრებულ ხარჯებსა და
დამატებითი ღირებულების გადასახადს. 

მუხლი 2. საფასურის გადახდისა და გადახდილი საფასურის დაბრუნების წესი 

1. ამ დანართით გათვალისწინებული საფასურები გადაიხდება უნაღდო
ანგარიშსწორებით, თანხის სსიპ – განათლების ხარისხის განვითარების ეროვნული ცენტრის
(შემდგომში – ცენტრი) საბანკო ანგარიშზე შეტანის გზით. 

2. ამ დანართით განსაზღვრული საფასურები სრულად ბრუნდება: 

ა) ცენტრის მიერ განაცხადის განუხილველად დატოვების შემთხვევაში; 

ბ) არაუგვიანეს, მთავრობის დადგენილებით გათვალისწინებულ მოთხოვნებთან ცენტრის
მიერ განაცხადის ფორმალური შესაბამისობის დადგენის ეტაპზე, იურიდიული
პირის/საგანმანათლებლო დაწესებულების მიერ წარმოების შეწყვეტის შესახებ
ცენტრისათვის წარდგენილი წერილობითი მოთხოვნის საფუძველზე.  

3. ამ მუხლით დადგენილი წესით საფასური ბრუნდება დაინტერესებული პირის მიერ
წარმოების შეწყვეტის შესახებ ცენტრში წერილობითი მოთხოვნის წარმოდგენიდან/ცენტრის
მიერ განაცხადის განუხილველად დატოვებიდან 10 სამუშაო დღის ვადაში. 

საქართველოს განათლების, მეცნიერების, კულტურისა და სპორტის მინისტრის 

ბრძანება №71/ნ 

2019 წლის 10 აპრილი, ქ. თბილისი 

პროფესიული მომზადების პროგრამაზე და პროფესიული გადამზადების 
პროგრამაზე ჩარიცხვის წესის და პირობების დამტკიცების შესახებ 

„პროფესიული განათლების შესახებ“ საქართველოს კანონის მე-15 მუხლის მე-4 პუნქტის
საფუძველზე, ვბრძანებ: 

მუხლი 1 

დამტკიცდეს თანდართული პროფესიული მომზადების პროგრამაზე და პროფესიული
გადამზადების პროგრამაზე ჩარიცხვის წესი და პირობები. 

 მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

 

პროფესიული მომზადების პროგრამაზე და პროფესიული გადამზადების 
პროგრამაზე ჩარიცხვის წესი და პირობები 

 მუხლი 1. ზოგადი დებულებები 

პროფესიული მომზადების პროგრამაზე და პროფესიული გადამზადების პროგრამაზე
პირთა ჩარიცხვის პროცედურას ადგენს პროფესიული მომზადების პროგრამაზე და
პროფესიული გადამზადების პროგრამაზე ჩარიცხვის წესი და პირობები (შემდგომში – წესი). 

მუხლი 2. პროფესიული მომზადების/პროფესიული გადამზადების პროგრამაზე
რეგისტრაციის გამოცხადება 

1. პროფესიული მომზადების/პროფესიული გადამზადების პროგრამაზე აპლიკანტთა
რეგისტრაცია ცხადდება ელექტრონული სისტემის მეშვეობით, რომლის
ადმინისტრირებასაც ახორციელებს საჯარო სამართლის იურიდიული პირი – განათლების
მართვის საინფორმაციო სისტემა (შემდგომში – მართვის სისტემა). 

2. იურიდიული პირი, რომელსაც კანონმდებლობით დადგენილი წესით უფლება აქვს
განახორციელოს პროფესიული მომზადების/პროფესიული გადამზადების პროგრამა ამ
პროგრამაზე რეგისტრაციას აცხადებს ღია ან დახურული წესით. 

3. ღია წესით რეგისტრაციის გამოცხადების შემთხვევაში ელექტრონულ სისტემაში
განთავსებული ინფორმაცია საჯარო და ხელმისაწვდომია ნებისმიერი დაინტერესებული
პირისთვის. 

4. დახურული წესით რეგისტრაცია ცხადდება მხოლოდ იმ შემთხვევაში, როდესაც
იურიდიულ პირს აქვს ხელშეკრულება სხვა იურიდიულ პირთან ან ადმინისტრაციულ
ორგანოსთან, რომლის ფარგლებშიც უნდა უზრუნველყოს პირთა გარკვეული წრის
პროფესიული მომზადება/პროფესიული გადამზადება. დახურული რეგისტრაციის წესით
აპლიკანტთა შერჩევის დროს იურიდიული პირი ვალდებულია ელექტრონულ სისტემაში
ატვირთოს ამ პუნქტით განსაზღვრული დოკუმენტი. 

5. პროფესიული მომზადების/პროფესიული გადამზადების პროგრამაზე აპლიკანტთა
რეგისტრაციის გამოცხადების მიზნით ელექტრონულ სისტემაში მითითებული უნდა იყოს: 

ა) იურიდიული პირის სახელწოდება/ სამართლებრივი ფორმა/საიდენტიფიკაციო კოდი; 

ბ) იურიდიული პირის იურიდიული და ფაქტობრივი მისამართი; 

გ) იურიდიული პირის საკონტაქტო ინფორმაცია (ელ-ფოსტის მისამართი, ტელეფონის
ნომერი); 

დ) პროფესიული მომზადების/პროფესიული გადამზადების პროგრამის სახელწოდება; 

ე) პროფესიული მომზადების/პროფესიული გადამზადების პროგრამის სახე
(მომზადება/გადამზადება); 

ვ) პროფესიული მომზადების/პროფესიული გადამზადების პროგრამის ხანგრძლივობა; 

ზ) პროფესიული მომზადების/პროფესიული გადამზადების პროგრამაზე დაშვების
წინაპირობა(ასაკი, განათლება და სხვ.); 

თ) პროფესიული მომზადების/პროფესიული გადამზადების პროგრამის მოკლე აღწერა; 

ი) პროფესიული მომზადების/პროფესიული გადამზადების პროგრამის განხორციელების
ადგილი; 

კ) ადგილების ზღვრული რაოდენობა პროფესიული მომზადების/პროფესიული
გადამზადების პროგრამაზე; 

ლ) ეროვნული კვალიფიკაციების ჩარჩოს დონე (მე-2/მე-3/მე-4/მე-5); 

მ) პროფესიული მომზადების/პროფესიული გადამზადების პროგრამაზე აპლიკანტთა
შერჩევის ფორმა; 

PDF created with pdfFactory Pro trial version www.pdffactory.com

http://www.pdffactory.com


39

------------   gadasaxadebi   # 7    2019   ------------

oficialuri dokumentebi

ნ) აპლიკანტთა რეგისტრაციის დაწყებისა და დასრულების თარიღები (რეგისტრაციის
დაწყების/დასრულების თარიღი წინ უნდა უსწრებდეს სწავლის დაწყების თარიღს); 

ო) პროფესიული მომზადების/პროფესიული გადამზადების პროგრამაზე სწავლის
დაწყებისა და დასრულების თარიღები; 

პ) პროფესიული მომზადების/პროფესიული გადამზადების პროგრამაზე მისაღები
ადგილების რაოდენობა; 

ჟ) პროფესიული მომზადების/პროფესიული გადამზადების პროგრამის სწავლის
საფასური; 

რ) ინფორმაცია პროფესიული მომზადების/პროფესიული გადამზადების პროგრამის
დაფინანსების შესახებ; 

ს) მართვის სისტემის მიერ განსაზღვრული სხვა ინფორმაცია. 

6. ამ მუხლის მე-5 პუნქტის ,,ა“-,,მ“ ქვეპუნქტებით გათვალისწინებული ინფორმაცია
ავტომატურად გენერირდება ელექტრონულ სისტემაში იურიდიული პირის მიერ
პროფესიული მომზადების/პროფესიული გადამზადების პროგრამაზე რეგისტრაციის
გამოცხადებისას. ამ მუხლის მე-5 პუნქტის ,,ნ“-,,ს“ ქვეპუნქტებით გათვალისწინებული
ინფორმაციის ელექტრონულ სისტემაში შეყვანას უზრუნველყოფს იურიდიული პირი. 

7. იურიდიული პირი უფლებამოსილია, ელექტრონულ სისტემაში მის მიერ ასახული
ინფორმაცია, შეცვალოს პროფესიული მომზადების/პროფესიული გადამზადების
პროგრამაზე რეგისტრაციის ვადის დასრულებამდე არაუგვიანეს 3 სამუშაო დღით ადრე. 
ცვლილების შესახებ აპლიკანტს ეცნობება ელექტრონული ფოსტის მეშვეობით. 

მუხლი 3. აპლიკანტთა რეგისტრაცია 

1. იურიდიული პირის მიერ, რეგისტრაციის ღია წესით გამოცხადების შემთხვევაში, 
ელექტრონული სისტემა უზრუნველყოფს ამ წესის მე-2 მუხლის მე-5 პუნქტით
განსაზღვრული ინფორმაციის საჯაროობასა და ხელმისაწვდომობას ყველა
დაინტერესებული პირისთვის, ხოლო დახურული წესით რეგისტრაციის გამოცხადების
შემთხვევაში ელექტრონული სისტემა უზრუნველყოფს ამ წესის მე-2 მუხლის მე-5 პუნქტით
განსაზღვრული ინფორმაციის ხელმისაწვდომობას ამ წესის მე-2 მუხლის მე-4 პუნქტით
განსაზღვრულ პირთათვის. 

2. აპლიკანტი პროფესიული მომზადების/პროფესიული გადამზადების პროგრამაზე
რეგისტრაციისათვის გადის ავტორიზაციას სპეციალურ ვებგვერდზე და რეგისტრირდება
ელექტრონული განაცხადის მეშვეობით ან მიმართავს შესაბამის იურიდიულ პირს, რომელიც
რეგისტრაციას ახორციელებს ელექტრონული სისტემის გამოყენებით. რეგისტრაციის
დახურული წესით გამოცხადების შემთხვევაში, აპლიკანტთა პროფესიული
მომზადების/პროფესიული გადამზადების პროგრამაზე რეგისტრაციას ახორციელებს
იურიდიული პირი ელექტრონული სისტემის გამოყენებით. 

3. აპლიკანტს ან იურიდიულ პირს ამ მუხლის მე-2 პუნქტით გათვალისწინებული
რეგისტრაციის დროს ელექტრონულ სისტემაში შეაქვს შემდეგი მონაცემები: 

ა) აპლიკანტის სახელი, გვარი, პირადი ნომერი და დაბადების თარიღი; 

ბ) აპლიკანტის საკონტაქტო ტელეფონის ნომერი და ელექტრონული ფოსტის მისამართი; 

გ) ფაქტობრივი მისამართი/რეგისტრაციის მისამართი; 

დ) ინფორმაცია აპლიკანტის განათლების შესახებ; 

ე) მონაცემები სპეციალური საგანმანათლებლო საჭიროების, დევნილის ან სოციალურად
დაუცველი ოჯახების მონაცემთა ერთიან ბაზაში რეგისტრირებული ოჯახის წევრის
თაობაზე, ასეთის არსებობის შემთხვევაში; 

ვ) ინფორმაცია ამჟამინდელი საქმიანობის შესახებ. 

4. აპლიკანტის მიერ განხორციელებული რეგისტრაცია დასტურდება მის ელექტრონულ
ფოსტაზე ერთჯერადი კოდის გაგზავნით. 

5. ელექტრონულ სისტემაში ავტორიზაციის გავლის შემდეგ აპლიკანტი ირჩევს
პროფესიული მომზადების/პროფესიული გადამზადების პროგრამას/პროგრამებს. 

6. აპლიკანტი უფლებამოსილია ნებისმიერ დროს გააუქმოს პროფესიული
მომზადების/პროფესიული გადამზადების პროგრამაზე რეგისტრაცია. 

7. ელექტრონული მონაცემების შეგროვებისა და დამუშავებისათვის მართვის სისტემა ამ
წესით განსაზღვრული მიზნებისთვის, საქართველოს კანონმდებლობით დადგენილი წესით,
უფლებამოსილია მიიღოს და გამოიყენოს საქართველოს იუსტიციის სამინისტროს
მმართველობის სფეროში მოქმედი სსიპ – სახელმწიფო სერვისების განვითარების სააგენტოს
მონაცემთა ელექტრონულ ბაზაში დაცული პერსონალური მონაცემები. 

 მუხლი 4. აპლიკანტთა შერჩევა 

1. პროფესიული მომზადების/პროფესიული გადამზადების პროგრამაზე ჩარიცხვის
მსურველ აპლიკანტთა შერჩევა ხორციელდება იურიდიული პირის მიერ დადგენილი წესის
შესაბამისად. იურიდიული პირი ვალდებულია, შერჩევის პროცედურის დაწყებამდე
არანაკლებ 3 სამუშაო დღით ადრე, აპლიკანტს მიაწოდოს ინფორმაცია შერჩევის
პროცედურის შესახებ. 

2. ამ მუხლის პირველი პუნქტით განსაზღვრული პროცედურის დასრულებიდან 3 
სამუშაო დღის ვადაში, იურიდიული პირი, ელექტრონული სისტემის მეშვეობით, 
უზრუნველყოფს აპლიკანტისთვის პროფესიული მომზადების/პროფესიული გადამზადების
პროგრამაზე ჩარიცხვის უფლების მქონე პირის სტატუსის მინიჭებას. 

მუხლი 5. მსმენელის სტატუსის მოპოვება/შეწყვეტა 

1. ჩარიცხვის უფლების მქონე პირი ვალდებულია იურიდიული პირის მიერ დადგენილ
ვადაში წარადგინოს მოთხოვნილი დოკუმენტაცია (ასეთის არსებობის შემთხვევაში). 

2. ამ მუხლის პირველი პუნქტით გათვალისიწინებული მოთხოვნის დაკმაყოფილების
შემთხვევაში, იურიდიული პირი უზრუნველყოფს ჩარიცხვის უფლების მქონე პირისთვის
მსმენელის სტატუსის მინიჭებას, რაც დასტურდება მხარეებს შორის გაფორმებული
ხელშეკრულებით. ინფორმაცია მსმენელის სტატუსის მინიჭების შესახებ ელექტრონულ
სისტემაში აისახება შესაბამის პროფესიულ მომზადების/პროფესიულ გადამზადების
პროგრამაზე სწავლის დაწყებამდე. 

3. ჩარიცხვის პროცესის დასრულების შემდეგ თავისუფალი ადგილების არსებობის
შემთხვევაში, იურიდიული პირი უფლებამოსილია დაუკავშირდეს იმ აპლიკანტებს, 
რომლებიც რეგისტრირებულნი იყვნენ პროფესიული მომზადების/პროფესიული
გადამზადების პროგრამაზე, მაგრამ კონკურსის გამო ვერ მოხვდნენ ჩარიცხვის უფლების
მქონე პირთა სიაში. იურიდიული პირი ვალდებულია ამ კატეგორიის პირთათვის მსმენელის
სტატუტის მინიჭება, ხელშეკრულების გაფორმება და ელექტრონულ სისტემაში ასახვა
უზრუნველყოს შესაბამის პროგრამაზე სწავლის დაწყებიდან არაუგვიანეს 5 სამუშაო დღის
ვადაში. 

4. მსმენელთან გაფორმებული ხელშეკრულების შეწყვეტის შემთხვევაში მას უწყდება
მსმენელის სტატუსი, რაც იურიდიულის პირის მიერ აისახება ელექტრონულ სისტემაში 3 
სამუშაო დღის ვადაში. 

მუხლი 6. გარდამავალი დებულებები 

1. ელექტრონული სისტემის შექმნამდე, მაგრამ არაუგვიანეს 2019 წლის 1 ნოემბრისა: 

ა) სსიპ – განათლების ხარისხის განვითარების ეროვნული ცენტრი და იურიდიული პირი
პროფესიული მომზადების/პროფესიული გადამზადების პროგრამაზე აპლიკანტთა მიღების
გამოცხადების მიზნით ამ წესის მე-2 მუხლის მე-5 პუნქტით განსაზღვრულ ინფორმაციას
მართვის სისტემაში წარადგენს მართვის სისტემის მიერ განსაზღვრული ფორმის
შესაბამისად; 

ბ) იურიდიული პირი თავად უზრუნველყოფს მსმენელის სტატუსის მინიჭების/შეწყვეტის
შესახებ ინფორმაციის აღრიცხვას, ხოლო ელექტრონული სისტემის შექმნისთანავე ამ
ინფორმაციის ელექტრონულ სისტემაში ასახვას. 

2. 2019 წლის 1 ნოემბრამდე აპლიკანტს უფლება აქვს დარეგისტრირდეს მხოლოდ ერთ 
პროფესიულ მომზადების/პროფესიული გადამზადების პროგრამაზე. აღნიშნული შეზღუდვა 
ვრცელდება პროფესიული მომზადების/პროფესიული გადამზადების პროგრამაზე 
რეგისტრაციის ვადის დაწყებიდან პირისთვის მსმენელის სტატუსის მინიჭებამდე. 

საქართველოს განათლების, მეცნიერების, კულტურისა და სპორტის მინისტრის 

ბრძანება №72/ნ 

2019 წლის 10 აპრილი, ქ. თბილისი 

„საჯარო სკოლების მასწავლებელთა შრომის ანაზღაურების მინიმალური 
ოდენობისა და პირობების დადგენის თაობაზე“ საქართველოს განათლებისა და 

მეცნიერების მინისტრის 2015 წლის 28 სექტემბრის №126/ნ ბრძანებაში ცვლილების 
შეტანის შესახებ 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის, „საქართველოს მთავრობის სტრუქტურის, უფლებამოსილებისა და საქმიანობის
წესის შესახებ“ საქართველოს კანონში ცვლილების შეტანის თაობაზე“ საქართველოს 2018 
წლის 5 ივლისის კანონის მე-2 მუხლის პირველი და მე-8 პუნქტებისა  და „ზოგადი
განათლების შესახებ“ საქართველოს კანონის 26-ე მუხლის პირველი პუნქტის „ჭ“ ქვეპუნქტის
საფუძველზე, ვბრძანებ: 

მუხლი 1 

„საჯარო სკოლების მასწავლებელთა შრომის ანაზღაურების მინიმალური ოდენობისა და
პირობების დადგენის თაობაზე“ საქართველოს განათლებისა და მეცნიერების მინისტრის
2015 წლის 28 სექტემბრის №126/ნ ბრძანების (სსმ, ვებგვერდი, 28/09/2015, სარეგისტრაციო
კოდი 270090000.22.022.017033) პირველი მუხლით გათვალისწინებული დანართით
დადგენილ „საჯარო სკოლების მასწავლებელთა შრომის ანაზღაურების მინიმალური
ოდენობისა და პირობების“ მე-10 მუხლის პირველ პუნქტს დაემატოს შემდეგი შინაარსის „ე“ 
ქვეპუნქტი: 

 „ე) განსაკუთრებული პედაგოგიური გამოცდილების და მიღწევების მქონე ღვაწლმოსილ
მასწავლებელს ან/და ზოგად განათლებაში განსაკუთრებული დამსახურების მქონე
მასწავლებელს, რომელსაც საქართველოს განათლების, მეცნიერების, კულტურისა და
სპორტის მინისტრის ინდივიდუალური ადმინისტრაციულ-სამართლებრივი აქტით
მინიჭებული აქვს „მასწავლებელთა საქმიანობის დაწყების, პროფესიული განვითარებისა და
კარიერული წინსვლის სქემის დამტკიცების შესახებ“ საქართველოს მთავრობის 2015 წლის 20 
თებერვლის №68 დადგენილებით დამტკიცებული „მასწავლებლის საქმიანობის დაწყების, 
პროფესიული განვითარებისა და კარიერული წინსვლის სქემით“ განსაზღვრული ერთ-ერთი
სტატუსი და ასწავლის ეროვნული სასწავლო გეგმით გათვალისწინებულ  საგანს/საგნებს.“. 

მუხლი 2 

ამ ბრძანების პირველი მუხლით გათვალისწინებული სქემით განსაზღვრული შესაბამისი
სტატუსის დანამატის გაცემის წესი გავრცელდეს 2019 წლის 1 თებერვლიდან წარმოშობილ
ურთიერთობებზე. 

მუხლი 3 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

საქართველოს განათლების, მეცნიერების, კულტურისა და სპორტის მინისტრის 

ბრძანება №77/ნ 

2019 წლის 23 აპრილი, ქ. თბილისი 

„სამაგისტრო გამოცდების ჩატარების დებულებისა და სახელმწიფო სასწავლო 
სამაგისტრო გრანტის განაწილების წესის დამტკიცების შესახებ“ საქართველოს 

განათლებისა და მეცნიერების მინისტრის 2009 წლის 22 აპრილის №227 ბრძანებაში 
ცვლილების შეტანის თაობაზე 

„საქართველოს მთავრობის სტრუქტურის, უფლებამოსილებისა და საქმიანობის წესის
შესახებ“ საქართველოს კანონში ცვლილების შეტანის თაობაზე“ საქართველოს 2018 წლის 05 
ივლისის კანონის (დოკუმენტის ნომერი: 3024-რს) მე-2 მუხლის პირველი და მე-8 პუნქტებისა
და „ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის საფუძველზე, ვბრძანებ: 

მუხლი 1 

„სამაგისტრო გამოცდების ჩატარების დებულებისა და სახელმწიფო სასწავლო
სამაგისტრო გრანტის განაწილების წესის დამტკიცების შესახებ“ საქართველოს განათლებისა
და მეცნიერების მინისტრის 2009 წლის 22 აპრილის №227 ბრძანებაში (სსმ III, 22.04.2009 წ., 
№49, მუხ. 555) შეტანილ იქნეს ცვლილება და ბრძანების პირველი პუნქტის „ა“ ქვეპუნქტით
დამტკიცებული „სამაგისტრო გამოცდების ჩატარების დებულების“ (დანართი №1): 

1. მე-2 მუხლის „ა“ ქვეპუნქტი ჩამოყალიბდეს შემდეგი რედაქციით: 

„ა) შეფასებისა და გამოცდების ეროვნული ცენტრი – საქართველოს განათლების, 
მეცნიერების, კულტურისა და სპორტის სამინისტროს (შემდგომში – სამინისტრო) სისტემაში
შემავალი საჯარო სამართლის იურიდიული პირი – შეფასებისა და გამოცდების ეროვნული
ცენტრი;“. 

2. მე-10 მუხლს მე-10 პუნქტის შემდგომ დაემატოს შემდეგი შინაარსის 101  პუნქტი: 

„101. ამ მუხლის მე-4 პუნქტის „ზ“ ქვეპუნქტში ასახული ინფორმაციის სისწორის
უზრუნველყოფის მიზნით:  

ა) განათლების ხარისხის განვითარების ეროვნული ცენტრი ვალდებულია ანკეტაში
მითითებული საგანმანათლებლო პროგრამის აკრედიტაციის/პირობითი აკრედიტაციის, 
აკრედიტაციაზე უარის თქმის ან აკრედიტაციის გაუქმების თაობაზე საგანმანათლებლო
პროგრამების აკრედიტაციის საბჭოს მიერ მიღებული გადაწყვეტილების შესახებ
ინფორმაცია შეფასებისა და გამოცდების ეროვნულ ცენტრში წარადგინოს ამ
გადაწყვეტილების გამოქვეყნებიდან არაუგვიანეს 2 სამუშაო დღის ვადაში, ხოლო
აკრედიტაციის ვადის გასვლის შემთხვევაში შესაბამისი საგანმანათლებლო პროგრამის
განხორციელების უფლებამოსილების შესახებ ინფორმაცია – ვადის გასვლიდან არაუგვიანეს
5 სამუშაო დღის ვადაში. ამ ქვეპუნქტით გათვალისწინებული ინფორმაცია შეფასებისა და
გამოცდების ეროვნულ ცენტრს უნდა წარედგინოს არაუგვიანეს სამაგისტრო გამოცდების
ჩატარების წლის 15 ოქტომბრისა; 

ბ) შეფასებისა და გამოცდების ეროვნული ცენტრი ვალდებულია, ამ მუხლის 101 პუნქტით
გათვალისწინებული კომპიუტერულად დამუშავებული ელექტრონული ინფორმაცია, მისი
მიღებიდან არაუგვიანეს 2 სამუშაო დღის ვადაში ასახოს სპეციალურ ელექტრონულ
პროგრამაში და განათავსოს საკუთარ ოფიციალურ ვებგვერდზე.“. 

3. მე-14 მუხლის მე-2 პუნქტი ჩამოყალიბდეს შემდეგი რედაქციით: 

„2. საერთო სამაგისტრო გამოცდა ტესტის ნაწილების შესაბამისად მიმდინარეობს ორი
დღის განმავლობაში, ერთდროულად ყველა საგამოცდო ცენტრში, შეფასებისა და
გამოცდების ეროვნული ცენტრის წარდგინებით საქართველოს განათლების, მეცნიერების, 
კულტურისა და სპორტის მინისტრის (შემდგომში – მინისტრი) ინდივიდუალური
ადმინისტრაციულ-სამართლებრივი აქტით დამტკიცებული განრიგის შესაბამისად.“. 

მუხლი 2 

სსიპ – განათლების ხარისხის განვითარების ეროვნულმა ცენტრმა ამ ბრძანების ძალაში
შესვლიდან 5 სამუშაო დღის ვადაში უზრუნველყოს ანკეტაში მითითებული
მაგისტრატურის საგანმანათლებლო პროგრამის აკრედიტაციის/პირობითი აკრედიტაციის, 
აკრედიტაციაზე უარის თქმის ან აკრედიტაციის გაუქმების თაობაზე შესაბამისი
საგანმანათლებლო პროგრამების აკრედიტაციის საბჭოს მიერ 2019 წლის 20 თებერვლის
შემდგომ და ამ ბრძანების ძალაში შესვლამდე მიღებული გადაწყვეტილების შესახებ
ინფორმაციის, ხოლო 2019 წლის 20 თებერვლის შემდგომ და ამ ბრძანების ძალაში
შესვლამდე აკრედიტაციის ვადის გასვლის შემთხვევაში შესაბამისი საგანმანათლებლო
პროგრამის განხორციელების უფლებამოსილების შესახებ ინფორმაციის სსიპ – შეფასებისა
და გამოცდების ეროვნულ ცენტში წარდგენა. სსიპ – შეფასებისა და გამოცდების ეროვნულმა
ცენტრმა ინფორმაციის მიღებიდან 2 სამუშაო დღის ვადაში უზრუნველყოს მიღებული
იფნორმაციის სპეციალურ ელექტრონულ პროგრამაში ასახვა და საკუთარ ოფიციალურ
ვებგვერდზე განთავსება. 

მუხლი 3 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

საქართველოს განათლების, მეცნიერების, კულტურისა და სპორტის მინისტრის 

ბრძანება №78/ნ 

2019 წლის 23 აპრილი, ქ. თბილისი 

„საჯარო სამართლის იურიდიული პირის – შეფასებისა და გამოცდების 
ეროვნული ცენტრის დებულების დამტკიცების შესახებ“ საქართველოს განათლებისა 
და მეცნიერების მინისტრის 2007 წლის 5 თებერვლის №93 ბრძანებაში ცვლილების 

შეტანის თაობაზე“ 

„ნორმატიული აქტების შესახებ“ საქართველოს ორგანული კანონის 20-ე მუხლის
მე-4 პუნქტის, „საქართველოს მთავრობის სტრუქტურის, უფლებამოსილებისა და
საქმიანობის წესის შესახებ“ საქართველოს კანონში ცვლილების შეტანის თაობაზე“ 
საქართველოს 2018 წლის 5 ივლისის კანონის მე-2 მუხლის პირველი და მე-8 
პუნქტებისა და „ზოგადი განათლების შესახებ“ საქართველოს კანონში ცვლილების
შეტანის თაობაზე“ საქართველოს 2019 წლის 8 აპრილის კანონის პირველი მუხლის
საფუძველზე, ვბრძანებ: 

მუხლი 1 

„საჯარო სამართლის იურიდიული პირის – შეფასებისა და გამოცდების
ეროვნული ცენტრის დებულების დამტკიცების შესახებ“ საქართველოს განათლებისა
და მეცნიერების მინისტრის 2007 წლის 5 თებერვლის №93 ბრძანების პირველი
პუნქტით დამტკიცებულ „საჯარო სამართლის იურიდიული პირის – შეფასებისა და
გამოცდების ეროვნული ცენტრის დებულებაში“ შეტანილ იქნეს ცვლილება და: 

1. პირველი მუხლის პირველი პუნქტი ჩამოყალიბდეს შემდეგი რედაქციით: 

„1. საჯარო სამართლის იურიდიული პირი – შეფასებისა და გამოცდების
ეროვნული ცენტრი (შემდგომში – ცენტრი) არის „უმაღლესი განათლების შესახებ“ 
საქართველოს კანონით შექმნილი  საქართველოს განათლების, მეცნიერების, 
კულტურისა და სპორტის სამინისტროს (შემდგომში – სამინისტრო)  სისტემაში
შემავალი საჯარო სამართლის იურიდიული პირი.“. 

2. მე-2 მუხლის მე-2 პუნქტის: 

ა) „ბ“ ქვეპუნქტი ამოღებულ იქნეს; 

ბ) „გ1“ ქვეპუნქტი ჩამოყალიბდეს შემდეგი რედაქციით: 

„გ1) საქართველოს განათლების, მეცნიერების, კულტურისა და სპორტის
სამინისტროს აწვდის რეკომენდაციებს მოსწავლეთა ცოდნისა და უნარ-ჩვევების
სანდო და ობიექტური მეთოდებით შესაფასებლად, აგრეთვე, თავისი კომპეტენციის
ფარგლებში ახორციელებს სასწავლო პროცესის შეფასებასა და რეკომენდაციების
მიწოდებას სამინისტროსათვის სწავლების ხარისხის გაუმჯობესების მიზნით;“. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

საქართველოს განათლების, მეცნიერების, კულტურისა და სპორტის მინისტრის 

ბრძანება №81/ნ 

2019 წლის 23 აპრილი, ქ. თბილისი 

„ზოგადსაგანმანათლებლო დაწესებულებაში მოსწავლეთა მობილობის წესის 
დამტკიცების შესახებ“ საქართველოს განათლებისა და მეცნიერების მინისტრის 2012 

წლის 19 სექტემბრის №193/ნ ბრძანებაში ცვლილების შეტანის თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის და „საქართველოს მთავრობის სტრუქტურის, უფლებამოსილებისა და საქმიანობის
წესის შესახებ“ საქართველოს კანონში ცვლილების შეტანის თაობაზე“ საქართველოს 2018 
წლის 5 ივლისის კანონის (დოკუმენტის ნომერი: 3024-რს) მე-2 მუხლის პირველი და მე-8 
პუნქტების საფუძველზე, ვბრძანებ: 

მუხლი 1 

„ზოგადსაგანმანათლებლო დაწესებულებაში მოსწავლეთა მობილობის წესის
დამტკიცების შესახებ“ საქართველოს განათლებისა და მეცნიერების მინისტრის 2012 წლის 19 
სექტემბრის №193/ნ ბრძანებაში (სსმ, №114, 09/09/2010) შეტანილ იქნეს ცვლილება და
ბრძანების პირველი პუნქტით დამტკიცებული  წესის მე-3 მუხლის: 

1.  მე-5 პუნქტი ჩამოყალიბდეს შემდეგი რედაქციით: 

„5. ზოგადსაგანმანათლებლო დაწესებულება უფლებამოსილია, მობილობის მსურველის
ჩარიცხვის შემდგომ, გასაუბრების ან გამოცდის საფუძველზე, დაადგინოს მოსწავლის
ცოდნისა და უნარების ცალკეული კლასის/კლასების ეროვნული სასწავლო გეგმით
დადგენილი მიღწევის დონესთან თავსებადობა, ცალკეულ საგანში/საგნებში მოსწავლესთან
ინდივიდუალური მუშაობის საჭიროების განსაზღვრის მიზნით.“. 

2. მე-5 პუნქტის შემდგომ დაემატოს შემდეგი შინაარსის მე-6, მე-7 და მე-8 პუნქტები: 

„6. ზოგადსაგანმანათლებლო დაწესებულება, რომელიც ახორციელებს ეროვნული
სასწავლო გეგმით გათვალისწინებული რომელიმე საგნის/საგნების გაძლიერებულ
სწავლებას, უფლებამოსილია მობილობის მსურველი მოსწავლის მშობლის/კანონიერი
წარმომადგენლის წერილობითი მიმართვის საფუძველზე, ელექტრონულად მოსწავლის
მობილობის განხორციელებამდე, გაძლიერებული სწავლების საგანში/საგნებში ჩაატაროს
გამოცდა მიმღები ზოგადსაგანმანათლებლო დაწესებულების ცალკეული კლასის/კლასების
სასკოლო სასწავლო გეგმით დადგენილი მიღწევის დონესთან მოსწავლის ცოდნისა და
უნარების თავსებადობის დადგენის მიზნით. 

7. ზოგადსაგანმანათლებლო დაწესებულება უფლებამოსილია მიღებული შედეგების
საფუძველზე, უარი უთხრას მოსწავლეს ზოგადსაგანმანათლებლო დაწესებულებაში
ჩარიცხვაზე, ან დაიწყოს ელექტრონულად მოსწავლის მობილობის განხორციელების
პროცედურა და ზოგადსაგანმანათლებლო დაწესებულებათა მართვის საინფორმაციო
სისტემაში  შეავსოს მობილობის მოთხოვნის ელექტრონული ფორმა და მოთხოვნის
დადასტურების შემდეგ  მოსწავლე ჩარიცხოს იმ კლასში, რომლის წინმსწრები კლასის
საგანმანათლებლო პროგრამაც აქვს დაძლეული. 

8. მიმღები ზოგადსაგანმანათლებლო დაწესებულება არ არის უფლებამოსილი, მოსწავლე
ჩარიცხოს იმ კლასში, რომელიც უკვე დაძლეული აქვს.“. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს განათლების, მეცნიერების,  

კულტურისა და სპორტის მინისტრი 

მიხეილ ბატიაშვილი 

საქართველოს ეკონომიკისა და მდგრადი განვითარების მინისტრის 

ბრძანება №1-1/169 

2019 წლის 11 აპრილი, ქ. თბილისი 

„საქართველოს მთავრობის სტრუქტურის, უფლებამოსილებისა და საქმიანობის 
წესის შესახებ“ საქართველოს კანონით გათვალისწინებული სამინისტროს ან მისი 

მმართველობის სფეროში შემავალი სახელმწიფო საქვეუწყებო დაწესებულების მიერ 
სამშენებლო დოკუმენტაციის წარმოებისა და შეთანხმების წესის დამტკიცების 
თაობაზე“ საქართველოს ეკონომიკური განვითარების მინისტრის 2010 წლის 25 

მაისის №1–1/842 ბრძანებაში ცვლილების შეტანის თაობაზე 

„ნორმატიული აქტების შესახებ“ საქართველოს ორგანული კანონის მე-20 მუხლის მე-4 
პუნქტის  საფუძველზე, ვბრძანებ: 

მუხლი 1 

„საქართველოს მთავრობის სტრუქტურის, უფლებამოსილებისა და საქმიანობის წესის
შესახებ’’ საქართველოს კანონით გათვალისწინებული სამინისტროს ან მისი მმართველობის
სფეროში შემავალი სახელმწიფო საქვეუწყებო დაწესებულების მიერ სამშენებლო
დოკუმენტაციის წარმოებისა და შეთანხმების წესის დამტკიცების თაობაზე” საქართველოს
ეკონომიკური განვითარების მინისტრის 2010 წლის 25 მაისის №1-1/842 ბრძანებით
(matsne.gov.ge, სარეგისტრაციო კოდი: 330010040024.014669, სსმ №59, 25.05.2010) 
დამტკიცებულ „საქართველოს მთავრობის სტრუქტურის, უფლებამოსილებისა და
საქმიანობის წესის შესახებ” საქართველოს კანონით გათვალისწინებული სამინისტროს ან
მისი მმართველობის სფეროში შემავალი სახელმწიფო საქვეუწყებო დაწესებულების მიერ
სამშენებლო დოკუმენტაციის წარმოებისა და შეთანხმების წესში“ შევიდეს  ცვლილება და
წესის 51  მუხლის: 

ა)  სათაური ჩამოყალიბდეს შემდეგი რედაქციით: 

„საქართველოს მთავრობის სტრუქტურის, უფლებამოსილებისა და საქმიანობის წესის
შესახებ“ საქართველოს კანონით გათვალისწინებული შინაგან საქმეთა სამინისტროს, 
თავდაცვის სამინისტროს, იუსტიციის სამინისტროს,  ფინანსთა სამინისტროს, განათლების, 
მეცნიერების, კულტურისა და სპორტის სამინისტროსა და მათი მმართველობის სფეროში
შემავალი საქვეუწყებო დაწესებულებების მიერ სამშენებლო დოკუმენტაციის წარმოებისა და
შეთანხმების პირობები“; 

ბ) პირველი პუნქტი ჩამოყალიბდეს შემდეგი რედაქციით: 

„1. ამ წესის პირველი, მე-3-მე-6-ე მუხლების მოქმედება არ ვრცელდება, თუ სამშენებლო
სამუშაოებს ახორციელებს „საქართველოს მთავრობის სტრუქტურის, უფლებამოსილებისა
და საქმიანობის წესის შესახებ’’ საქართველოს კანონით გათვალისწინებული საქართველოს
შინაგან საქმეთა სამინისტრო, საქართველოს თავდაცვის სამინისტრო, საქართველოს
იუსტიციის სამინისტრო, საქართველოს ფინანსთა სამინისტრო, საქართველოს განათლების, 
მეცნიერების, კულტურისა და სპორტის სამინისტრო და მათი მმართველობის სფეროში
შემავალი საქვეუწყებო დაწესებულებები.“. 

მუხლი 2 

ბრძანება ამოქმედდეს გამოქვეყნებისთანავე. 

საქართველოს ეკონომიკისა და 

მდგრადი განვითარების მინისტრი 

გიორგი ქობულია 

საქართველოს ეკონომიკისა და მდგრადი განვითარების მინისტრის 

ბრძანება №1-1/189 

2019 წლის 17 აპრილი, ქ. თბილისი 

„საჯარო სამართლის იურიდიული პირის – საქართველოს ტურიზმის ეროვნული 
ადმინისტრაციის დებულების დამტკიცების შესახებ” საქართველოს ეკონომიკისა და 
მდგრადი განვითარების მინისტრის 2016 წლის 21 ნოემბრის №1-1/642 ბრძანებაში 

ცვლილების შეტანის თაობაზე 

„ნორმატიული აქტების შესახებ” საქართველოს ორგანული კანონის მე-20 მუხლის მე-4 
პუნქტის საფუძველზე, ვბრძანებ: 

მუხლი 1 

„საჯარო სამართლის იურიდიული პირის – საქართველოს ტურიზმის ეროვნული
ადმინისტრაციის დებულების დამტკიცების შესახებ” საქართველოს ეკონომიკისა და
მდგრადი განვითარების მინისტრის 2016 წლის 21 ნოემბრის №1-1/642 ბრძანებით (სსმ, 
ვებგვერდი, 22/11/2016, სარეგისტრაციო კოდი: 040030000.22.024.016474) დამტკიცებული
თანდართული საჯარო სამართლის იურიდიული პირის – საქართველოს ტურიზმის
ეროვნული ადმინისტრაციის დებულებაში შეტანილ იქნეს შემდეგი ცვლილებები: 

PDF created with pdfFactory Pro trial version www.pdffactory.com

http://www.pdffactory.com


51

------------   gadasaxadebi   # 7    2019   ------------

oficialuri dokumentebi

ა) მე-3 მუხლის მე-6 პუნქტის „რ“ ქვეპუნქტის შემდეგ დაემატოს „რ1“ ქვეპუნქტი შემდეგი
რედაქციით: 

„რ1. უფლებამოსილია მიიღოს გადაწყვეტილება, არასამეწარმეო (არაკომერციული) ან/და
საერთაშორისო ორგანიზაციების საკონსულტაციო ორგანოში/მრჩეველთა საბჭოში
ადმინისტრაციის წევრობასთან დაკავშირებით, გარდა იმ შემთხვევისა, როდესაც ასეთი
დაკავშირებულია საწევრო შენატანის გადახდასთან.“; 

ბ) მე-4 მუხლის: 

ბ.ა) მე-5 პუნქტი ჩამოყალიბდეს შემდეგი რედაქციით: 

„5. ადმინისტრაციის ტერიტორიული ორგანოებია ტურიზმის საინფორმაციო ცენტრები.“; 

ბ.ბ) მე-6 პუნქტი ჩამოყალიბდეს შემდეგი რედაქციით: 

„6. ადმინისტრაციის ტერიტორიული ორგანოები იქმნება ხელმძღვანელის
ინდივიდუალური ადმინისტრაციულ-სამართლებრივი აქტის საფუძველზე, ქვეყნის
შესაბამის ადმინისტრაციულ-ტერიტორიულ ერთეულებში, კონკრეტული გრძელვადიანი
მიზნებისა და საჭიროებების გათვალისწინებით.“; 

ბ.გ) 22-ე პუნქტი ამოღებულ იქნეს. 

მუხლი 2 

ეს ბრძანება ამოქმედდეს გამოქვეყნებისთანავე. 

საქართველოს ეკონომიკისა და 

მდგრადი განვითარების მინისტრი 

გიორგი ქობულია 

Semosavlebis samsaxuris brZaneba

შემოსავლების სამასახურის უფროსის 

ბრძანება №9272 

2019 წლის 4 აპრილი, ქ. თბილისი 

„საჯარო სამართლის იურიდიული პირის – შემოსავლების სამსახურის 
სტრუქტურული ერთეულების დებულების დამტკიცების თაობაზე“ შემოსავლების 
სამსახურის უფროსის 2011 წლის 2 ივნისის №2742 ბრძანებაში ცვლილების შეტანის 

შესახებ 

საქართველოს ზოგადი ადმინისტრაციული კოდექსის 63-ე მუხლისა და „საჯარო
სამართლის იურიდიული პირის – შემოსავლების სამსახურის დებულების დამტკიცების
შესახებ“ საქართველოს ფინანსთა მინისტრის 2011 წლის 23 მაისის №303 ბრძანებით
დამტკიცებული დებულების მე-3 მუხლის მე-2 პუნქტის „უ“ ქვეპუნქტის საფუძველზე,  
ვბრძანებ: 

1. „საჯარო სამართლის იურიდიული პირის − შემოსავლების სამსახურის სტრუქტურული
ერთეულების დებულების დამტკიცების თაობაზე“ შემოსავლების სამსახურის უფროსის 2011 
წლის 2 ივნისის №2742 ბრძანებით დამტკიცებული „საჯარო სამართლის იურიდიული პირის
– შემოსავლების სამსახურის საბაჟო დეპარტამენტის დებულების“ (დანართი №12): 

ა) მე-5 მუხლის პირველი პუნქტის: 

ა.ა) „მ“ ქვეპუნქტი ჩამოყალიბდეს შემდეგი რედაქციით: 

„მ) სანიტარიულ - საკარანტინო, სახელმწიფო ვეტერინარულ სასაზღვრო – საკარანტინო, 
სახელმწიფო ფიტოსანიტარიულ სასაზღვრო -საკარანტინო, არაცხოველური წარმოშობის
სურსათის/ცხოველთა საკვების უვნებლობის სასაზღვრო, სურსათად/ცხოველის საკვებად
განკუთვნილი გენეტიკურად მოდიფიცირებული ორგანიზმებისა და მათგან წარმოებული
გენმოდიფიცირებული პროდუქტის ეტიკეტირების საბაჟო კონტროლს, აღნიშნულ
საკითხებზე შესაბამის უწყებებთან, საერთაშორისო ორგანიზაციებთან და უცხო ქვეყნის
უფლებამოსილ ორგანოებთან თანამშრომლობას, პროექტების განხორციელების
ხელშეწყობას და მასში მონაწილეობას;“; 

ა.ბ) „ო“ ქვეპუნქტი ჩამოყალიბდეს შემდეგი რედაქციით: 

„ო) შემოსავლების სამსახურის კომპეტენციის ფარგლებში, ფიტოსანიტარიული
სერტიფიკატისა და რეექსპორტის ფიტოსანიტარიული სერტიფიკატის, ცხოველთა, 
მეცხოველეობის ნედლეულისა და პროდუქტების ექსპორტის დროს გამოსაყენებელი
ვეტერინარული სერტიფიკატების, სურსათისა და სურსათთან დაკავშირებული ტარის
ჰიგიენური სერტიფიკატის, სურსათის/ცხოველის საკვების ჯანმრთელობის სერტიფიკატის, 
საქართველოს საბაჟო ტერიტორიიდან საქონლის გატანისას საქონლის წარმოშობის
სერტიფიკატის გაცემას, სერტიფიკატში ცვლილების შეტანას და სერტიფიკატის გაუქმებას;“; 

ა.გ) „ო“ქვეპუნქტის შემდეგ დაემატოს შემდეგი შინაარსის „ო1“ ქვეპუნქტი: 

„ო1) გემის სანიტარიული კონტროლისაგან გათავისუფლების/გემის სანიტარიული
კონტროლის ჩატარების შესახებ მოწმობის გაცემას;“; 

ბ) მე-7 მუხლის მე-2 პუნქტს დაემატოს შემდეგი შინაარსის „ლ“ ქვეპუნქტი: 

„ლ) სანიტარიული, ფიტოსანიტარიული და ვეტერინარული კონტროლის სამმართველო: 

ლ.ა) სასაზღვრო ინსპექციის №1 განყოფილება; 

ლ.ბ) სასაზღვრო ინსპექციის №2 განყოფილება; 

ლ.გ) სასაზღვრო ინსპექციის №3 განყოფილება; 

ლ.დ) სასაზღვრო ინსპექციის №4 განყოფილება; 

ლ.ე) სასაზღვრო ინსპექციის №5 განყოფილება; 

ლ.ვ) სასაზღვრო ინსპექციის №6 განყოფილება.“; 

გ) მე-15 მუხლის: 

გ.ა) პირველი პუნქტის: 

გ.ა.ა) „ა“ ქვეპუნქტი ჩამოყალიბდეს შემდეგი რედაქციით: 

„ა) სანიტარიულ - საკარანტინო, სახელმწიფო ვეტერინარულ სასაზღვრო - საკარანტინო, 
სახელმწიფო ფიტოსანიტარიულ სასაზღვრო -საკარანტინო, არაცხოველური წარმოშობის
სურსათის/ცხოველთა საკვების უვნებლობის სასაზღვრო, სურსათად/ცხოველის საკვებად
განკუთვნილი გენეტიკურად მოდიფიცირებული ორგანიზმებისა და მათგან წარმოებული
გენმოდიფიცირებული პროდუქტის ეტიკეტირების საბაჟო კონტროლი, აღნიშნულ
საკითხებზე შესაბამის უწყებებთან, საერთაშორისო ორგანიზაციებთან და უცხო ქვეყნის
უფლებამოსილ ორგანოებთან თანამშრომლობის ორგანიზება, პროექტების განხორციელების
ხელშეწყობა;“; 

Semosavlebis samsaxuris brZaneba

გ.ა.ბ) „გ“ ქვეპუნქტი ჩამოყალიბდეს შემდეგი რედაქციით: 

„გ) შემოსავლების სამსახურის კომპეტენციის ფარგლებში, ფიტოსანიტარიული
სერტიფიკატისა და რეექსპორტის ფიტოსანიტარიული სერტიფიკატის, ცხოველთა, 
მეცხოველეობის ნედლეულისა და პროდუქტების ექსპორტის დროს გამოსაყენებელი
ვეტერინარული სერტიფიკატების, სურსათისა და სურსათთან დაკავშირებული ტარის
ჰიგიენური სერტიფიკატის, სურსათის/ცხოველის საკვების ჯანმრთელობის სერტიფიკატის
გაცემასთან დაკავშირებული ადმინისტრაციული წარმოების უზრუნველყოფა;“; 

გ.ა.გ) „გ“ ქვეპუნქტის შემდეგ დაემატოს შემდეგი შინაარსის „გ1“ ქვეპუნქტი: 

„გ1) გემის სანიტარიული კონტროლისაგან გათავისუფლების/გემის სანიტარიული
კონტროლის ჩატარების შესახებ მოწმობის გაცემასთან დაკავშირებული ადმინისტრაციული
წარმოების უზრუნველყოფა;“; 

გ.ბ) მე-2 პუნქტი ჩამოყალიბდეს შემდეგი რედაქციით: 

„2. ამ მუხლის პირველი პუნქტის „ბ“, „გ“ და „გ1“ ქვეპუნქტებით განსაზღვრული
ნებართვების, სერტიფიკატებისა და მოწმობის გაცემასთან, მათში ცვლილების შეტანასთან
და გაუქმებასთან დაკავშირებულ ადმინისტრაციულ - სამართლებრივ აქტებს ხელს აწერს
სანიტარიული, ფიტოსანიტარიული და ვეტერინარული კონტროლის სამმართველოს
უფროსი, მისი მოადგილე, განყოფილების უფროსი ან დეპარტამენტის უფროსის მიერ
განსაზღვრული უფლებამოსილი პირი.“; 

გ.გ) მე-2 პუნქტის შემდეგ დაემატოს შემდეგი შინაარსის მე-3 და მე-4 პუნქტები: 

„3. სასაზღვრო ინსპექციის №1, №2, №3, №4, №5, №6 განყოფილებების ფუნქციებია: 

ა) სანიტარიულ - საკარანტინო, სახელმწიფო ვეტერინარულ სასაზღვრო - საკარანტინო, 
სახელმწიფო ფიტოსანიტარიულ სასაზღვრო - საკარანტინო, არაცხოველური წარმოშობის
სურსათის/ცხოველთა საკვების უვნებლობის სასაზღვრო, სურსათად/ცხოველის საკვებად
განკუთვნილი გენეტიკურად მოდიფიცირებული ორგანიზმებისა და მათგან წარმოებული
გენმოდიფიცირებული პროდუქტის ეტიკეტირების საბაჟო კონტროლი; 

ბ) ვეტერინარულ კონტროლს დაქვემდებარებული პროდუქციის იმპორტისა და
ტრანზიტის ნებართვების, ფიტოსანიტარიულ კონტროლს დაქვემდებარებული მცენარეული
წარმოშობის პროდუქციის იმპორტის ნებართვის გაცემასთან, ნებართვაში ცვლილების
შეტანასთან, ნებართვის გაუქმებასთან დაკავშირებული ადმინისტრაციული წარმოება, 
ნებართვების უწყებრივი სანებართვო რეესტრის წარმოება; 

გ) შემოსავლების სამსახურის კომპეტენციის ფარგლებში, ფიტოსანიტარიული
სერტიფიკატისა და რეექსპორტის ფიტოსანიტარიული სერტიფიკატის, ცხოველთა, 
მეცხოველეობის ნედლეულისა და პროდუქტების ექსპორტის დროს გამოსაყენებელი
ვეტერინარული სერტიფიკატების, სურსათისა და სურსათთან დაკავშირებული ტარის
ჰიგიენური სერტიფიკატის, სურსათის/ცხოველის საკვების ჯანმრთელობის სერტიფიკატის
გაცემასთან დაკავშირებული ადმინისტრაციული წარმოება; 

დ) კომპეტენციის ფარგლებში, გემის სანიტარიული კონტროლისაგან
გათავისუფლების/გემის სანიტარიული კონტროლის ჩატარების შესახებ მოწმობის
გაცემასთან დაკავშირებული ადმინისტრაციული წარმოება; 

ე) განყოფილების მიერ გაწეული მომსახურებისათვის ზედმეტად გადახდილი და
დაბრუნებას დაქვემდებარებული საფასურის თანხის შესახებ დასაბუთებული მიმართვის
მომზადება და საჭიროების შემთხვევაში „მომსახურების საფასურის აღრიცხვის ბარათის“ 
კორექტირება.  

4. სასაზღვრო ინსპექციის განყოფილებები დაკისრებულ ფუქციებს ახორციელებენ შემდეგ
საბაჟო კონტროლის ზონებში: 

ა) სასაზღვრო ინსპექციის №1 განყოფილება – საბაჟო გამშვები პუნქტები: „ყაზბეგი“, 
„ლაგოდეხი“, „სამთაწყარო“, „თბილისის აეროპორტი და თბილისის ტექნოლოგიური პარკის
თავისუფალი ინდუსტრიული ზონა“, გაფორმების ეკონომიკური ზონა „თბილისი“ და
საქონლის განთავსების სხვა ადგილები; 

ბ) სასაზღვრო ინსპექციის №2 განყოფილება – საბაჟო გამშვები პუნქტები: „სადახლო-
საავტომობილო“, „სადახლო-სარკინიგზო“, „ახკერპი“, „გუგუთი“და საქონლის განთავსების
სხვა ადგილები; 

გ) სასაზღვრო ინსპექციის №3 განყოფილება – საბაჟო გამშვები პუნქტები: „წითელი ხიდი“, 
„გარდაბანი“, „მტკვარი“ და საქონლის განთავსების სხვა ადგილები; 

დ) სასაზღვრო ინსპექციის №4 განყოფილება – საბაჟო გამშვები პუნქტები: „ფოთისა და
ყულევის პორტები და ფოთის თავისუფალი ინდუსტრიული ზონა“, „ქუთაისისა და სენაკის
აეროპორტები და ქუთაისის თავისუფალი ინდუსტრიული და ქუთაისის ჰუალინგის
თავისუფალი ინდუსტრიული ზონები“, გაფორმების ეკონომიკური ზონა „ფოთი“ და
საქონლის განთავსების სხვა ადგილები; 

ე) სასაზღვრო ინსპექციის №5 განყოფილება – საბაჟო გამშვები პუნქტები: ბათუმის პორტი, 
სარფი, ბათუმის აეროპორტი, გაფორმების ეკონომიკური ზონა „ბათუმი“ და საქონლის
განთავსების სხვა ადგილები; 

ვ) სასაზღვრო ინსპექციის №6 განყოფილება – საბაჟო გამშვები პუნქტები: „კარწახი“, 
„ვალე“, „ნინოწმინდა“ და საქონლის განთავსების სხვა ადგილები.“; 

დ) მე-17 მუხლის პირველი პუნქტის: 

დ.ა) „გ“ ქვეპუნქტი ამოღებულ იქნეს; 

დ.ბ) „ვ“ ქვეპუნქტი ჩამოყალიბდეს შემდეგი რედაქციით: 

„ვ) შემოსავლების სამსახურის კომპეტენციის ფარგლებში, ორმაგი დანიშნულების
პროდუქციის ექსპორტის ნებართვის, ორმაგი დანიშნულების პროდუქციის იმპორტის
ნებართვის, ორმაგი დანიშნულების პროდუქციის ტრანზიტის ნებართვის, ორმაგი
დანიშნულების პროდუქციაზე საბროკერო მომსახურების ნებართვის, ორმაგი
დანიშნულების პროდუქციაზე ტექნიკური დახმარების ნებართვის, სპეციალურ კონტროლს
დაქვემდებარებული სამკურნალო საშუალებების იმპორტის ან ექსპორტის ნებართვის,
არაიოდიზებული მარილის იმპორტის ნებართვის, „გადაშენების საფრთხის წინაშე მყოფი
ველური ფლორისა და ფაუნის სახეობებით საერთაშორისო ვაჭრობის შესახებ“ კონვენციის
(CITES) დანართებში შეტანილი სახეობების, მათი ნაწილებისა და დერივატების ექსპორტის, 
იმპორტის, რეექსპორტისა და ზღვიდან ინტროდუქციის ნებართვის გაცემასთან, ნებართვაში
ცვლილების შეტანასთან და ნებართვის გაუქმებასთან დაკავშირებული ადმინისტრაციული
წარმოების უზრუნველყოფა, ასევე უწყებრივი სანებართვო რეესტრის წარმოებისათვის
საჭირო ინფორმაციის დეპარტამენტის შესაბამისი სამმართველოსათვის მიწოდება;“. 

2. ეს ბრძანება ამოქმედდეს ხელმოწერისთანავე. 

სამსახურის უფროსი  

ვახტანგ ლაშქარაძე. 

